
«ЦIыкIураш»

ЩIалэгъуалэм я
Iуэхур мэкIуатэ Идар и вагъуэ

Хьэсанэ Мурат ягъэлъапIэ

Зэкъуэтыныгъэм 
и  къарур

Iуэхугъуэ къапэщылъхэм я 
хэкIыпIэхэр къагъэнэIуащ

КъБР-м и Iэтащхьэ КIуэкIуэ Казбек ви-
деозэпыщIэныгъэ Iэмалхэр къигъэсэбэ-
пу хэтащ Урысей Федерацэм и хэгъэгухэм 
къэрал щIалэгъуалэ политикэр щыпхызы-
гъэкI гъэзэщIакIуэ къулыкъущIэхэр щы-
зэ IущIа урысейпсо зэхыхьэм. Ар Сале-
хард къалэм щекIуэкIащ, Урысейм щIалэ-
гъуалэм я IуэхухэмкIэ и агентствэмрэ 
Ямало-Ненецк автоном округым и ЩIалэ-
гъуалэ департаментымрэ зэгъусэу къы-
зэрагъэпэщауэ.

КЪЫЗЭХУЭСАХЭМ фIэхъус псалъэкIэ за-
хуигъэзащ УФ-м и Президентым и Адми-
нист рацэм и УнафэщIым и япэ къуэдзэ Ки-
риенкэ Сергей. Абы къыхигъэщащ щIалэ-
гъуалэ Iуэхур федеральнэ центрым япэ 
иригъэщхэм зэращыщыр. Президентым и 
уна фэр ягъэзащIэкIэрэ, щIыналъэхэм 
щыщ щIалэгъуалэм заужьын, лъэ быдэкIэ 
гъа щIэм хэувэн щхьэкIэ Iэмал псори 
къыхузэрагъэпэщ. 

ЗэIущIэм щытепсэлъыхьащ 2023 гъэм 
зэфIагъэкIахэмрэ 2024 гъэм къапэщылъ 
Iуэхугъуэхэмрэ, щIалэгъуалэм щадэлэжьэн 
IуэхущIапIэхэр ухуэным, дяпэкIэ ирагъэ-
кIуэкIыну дунейпсо щIалэгъуалэ фестива-
лым, «Пашэхэм я зэщIэхъееныгъэ» сабий-
хэмрэ щIалэгъуалэмрэ я урысейпсо зэгу-
хьэ ныгъэм зэфIигъэкI лэжьыгъэхэм, 
щIыпIэ хэм ныбжьыщIэхэм зэращыдэлажьэ 
щIы кIэхэм. 

КIуэкIуэ Казбек Къэбэрдей-Балъкъэр 
Рес публикэм ис щIалэгъуалэ мин 270-м 
дра гъэкIуэкI лэжьыгъэхэмкIэ зэхуэсахэм 
ядэгуэшащ. 

 «Дэ ди лэжьыгъэм лъабжьэ хуэхъур щIа-
лэгъуалэр лъэныкъуэ псомкIи къызэщIэд-
гъэуIуэнырщ. Хуабжьу дыдолажьэ Урысейм 
щIалэгъуалэм я IуэхухэмкIэ и агентствэм. 
Псоми къежьапIэ хуэхъуар 2022 гъэм 
 КъБР-м ЩIалэгъуалэ IуэхухэмкIэ минис-
терст вэ къызэрыщызэдгъэпэщарщ, щIалэ-
гъуалэ зэрадэлэжьэнум теухуауэ щIыналъэ 
унафэ гъэбелджылаи диIэщ. Абы къищы-
нэмыщIауэ, мы Iуэхум теухуауэ къэрал про-
граммэ щхьэхуэ зэхэтлъхьащ, щIыпIэ про-
граммэхэри къалэ, райони 8-м щагъэзэщIэ-
нущ», - жиIащ КъБР-м и Iэтащхьэм. 
 Ап хуэдэуи къыхигъэщащ Урысейм щIа л э-
гъуалэм я IуэхухэмкIэ и агентствэм къэра-
лым щригъэкIуэкI «ЩIалэгъуалэ щIына-
лъэ» программэм ди республикэр зэ ры хэ-

тыр, абы и фIыгъэкIэ щIалэгъуалэм 
 дра гъэ кIуэкI лэжьыгъэм трагъэкIуэдэну 
къы  хуаутIыпщ ахъшэр хуэдипщIкIэ зэрыхэ-
хъуар. Абы къыпэкIуа IуэхуфIхэм КIуэкIуэ 
Казбек иджыблагъэ щигъэгъуэзащ УФ-м и 
Президент Путин Владимир. 

«ЩIалэгъуалэ щIыналъэ» программэм 
къиутIыпща ахъшэмкIэ япэ щIалэгъуалэ 
центр Къэщкъэтау къыщызэIуахащ, ап-
хуэдэ дыдэ унэ мыгувэу хьэзыр щыхъунущ 
Нарткъали. Апхуэдэ IуэхущIапIэхэр райо-
ным щекIуэкI щыIэкIэ-псэукIэм тещIыхьауэ 
ящI. Псалъэм папщIэ, Шэрэдж районым 
щекIуэкIыну Iуэхухэм къыхагъэхьэнущ щIа-
лэгъуалэ туризмэр, хьэщIэ егъэблэгъэнкIэ. 

ЩIалэгъуалэм и унэу Налшык дащIыхьри 
и кIэм нагъэс. Абы Кулиев Къайсын и цIэр 
зезыхьэ проспектым тет унэ метр зэбгъузэ-
натIэ мини 6,5-рэ хъур хухахащ. Дыгъэ-
гъазэм къызэIуахыну я мурадщ. 

- Гулъытэ хэха худощI щIалэгъуалэм ядэ-
лажьэ IэщIагъэлIхэр къыхэхыным, абыхэм 
я мурадым и купщIэм, - жиIащ КIуэкIуэ Каз-
бек. – Я Iэзагъэм хагъэхъуащ IэщIагъэлI 
400-м. ЩIалэгъуалэр зэгъэуIуным, абыхэм 
зэрадэлажьэ Iэмалым технологиещIэхэр 
къыщыгъэсэбэпыным зи щIалэгъуэу цIыху 
мини 100 хуэдиз хуагъэсащ. 2025 гъэм 
апхуэдэ проектхэм къыхашэну я мурадщ ди 
щIалэгъуалэм и процент 60-р. 

Республикэм и Iэтащхьэм игъэбелджы-
лащ «ЩIалэгъуалэ щIыналъэ» зэпеуэм ди 
республикэр зэрыщытекIуар. Абы папщIэ 
къыхуаутIыпща со мелуани 186-р 2024 гъэм 
тра гъэкIуэдэнущ иджыри райониплIым 
щIалэгъуалэ центрхэр къыщызэIухыным, 
ап хуэдэуи ЩIалэгъуалэм я унэм и япэ къа-
тым арт-резиденцэ къыщызэрагъэпэщы-
нущ. Къапщтэмэ, унафэщIхэм я мурадщ 
республикэм и къалэ, район 13-ми щIа-
лэгъуа лэ центрхэр къыщызэIуахыну. 
 Къуажэ, къали 130-м щыщу дэтхэнэми щIа-
лэгъуалэм ядэлажьэ IэщIагъэлIхэр дэсы-
нущ. Мы илъэсым къриубыдэу апхуэдэ 
IэщIагъэлIхэм я бжыгъэр 36-уэ щытати, 
 91-рэ хъуащ. ЩIалэгъуалэ IуэхухэмкIэ 
къэрал советыр екIуэкIа нэужь, Президен-
тым и унафэкIэ, ди республикэми 
щIалэгъуа лэм ядэлажьэ IэщIагъэлIхэм ула-
хуэ щыхуагъэуващ. 

КIуэкIуэм жиIащ мы Iуэхум теухуауэ 
екIуэкI лэжьыгъэм дяпэкIи зэрыпащэ-    
нур. 

Урысей Федерацэм и Президент 
Путин Владимир и УнафэкIэ самбэ 
спорт лIэужьыгъуэр цIыхубэм зэра-
хихьэм, илъэс куэд хъуауэ псэ хьэ-
лэлкIэ зэрылэжьам папщIэ Адыгэ 
Республикэм щыщ самбист цIэры-
Iуэ Хьэсанэ Мурат «Хэкум и пащхьэ 
щиIэ фIыщIэм папщIэ» орденым и 
етIуанэ нагъыщэ зиIэ медалыр 
къыхуагъэфэщащ. 

- МУРАТ бэнакIуэ къызэрымыкIуэщ, 
урысейпсо, дунейпсо зэхьэзэхуэхэм 
мызэ-мытIэу пашэ щыхъуащ. Егъэлея 
лъэпкъ хэмыту жысIэфынущ ар ди 
республикэм и спорт ехъулIэныгъэм и 
дамыгъэу. УФ-м и Къэрал Думэм и де-
путат къулыкъум зэрыпэрытым къы-
дэкIуэу, Хьэсанэм иджыри спортыр 
егъэфIэкIуэным гуащIэшхуэ хелъхьэ, 
Адыгейм и псэукIэ-экономикэ зыу-
жьыныгъэм жыджэру хуолажьэ. Ди 
щIыналъэм къыбгъэдэкIыу Парла-
ментым зэрыщыIэм и фIыгъэкIэ ди 
хэку цIыкIум, ди цIыхубэм яфI зыхэлъ 

ЩэкIуэгъуэм и 20-м Iуащ-
хьэмахуэ зыгъэпсэхупIэм 
бгыщхьэм лъэрыжэкIэ къе-
жэ хыныр къы щызэIуахащ. 
Кавказ.РФ Iуэ хущIапIэм и 
унафэщIхэм я гъусэу, Къ-
БР-м и Iэтащхьэ КIуэкIуэ 
Казбек абы зы хуэ зы гъэ-
хьэзыра зы гъэп сэ ху пIэм и 
турист ухуэ ныгъэхэм я 
Iуэху зыIутым зыщигъэ-
гъуэ защ. 

ДУНЕЙР уэфI хъумэ, къыт-
пэщылъ тхьэмахуэм, щэкIуэ-
гъуэм и 21-м, метр 3455 - 3847-
кIэ хым щхьэщыт «Мир-Гара-
баши» кIапсэ гъуэгум и ещанэ 
къудамэм лэжьэн щIидзэ-
нущ. 

Мурад зэращIэм тету, кIап-
сэ гъуэгухэм я станцхэм гъэ-
лъэгъуапIэрэ сурэт зытре-
гъэхыпIэрэ иIэнущ. 

Мыгувэу къызэIуахынущ ав-
тотранспорт 800-м нэс зэ ры-
хуэну гъэувыпIэр. Азау псы-
хъуэм кIуэну автобусхэр гъуэ-
гум трагъэувэнущ. 

 КъежэхыпIэ лъагъуэу кило-

Къэбэрдей-Балълъкъэрым щыщ, КъБКъУ-м уэрэ-
дымрэ къафэмкIэ и «Амикс» уэрэджыIакIуэ гупым хэт 
Куэцэ Идар щытекIуащ сабийхэм папщIэ къызэра-
гъэпэща «Ди щIэблэр» лъэпкъыбэ зэпеуэм. Къэрал 13 
зыхэта зэхьэзэхуэр зи жэрдэмри ар къызэзыгъэпэща-
ри творческэ зыужьыныгъэхэмкIэ «Иджырей гъуаз-
джэхэмкIэ академия» центрырщ, Урысейм хамэ къэрал 
IуэхухэмкIэ и министерствэмрэ щэнхабзэ жэрдэмхэм-
кIэ Президент фондымрэ и дэIэпыкъуэгъуу. 

«ДИ ЩIЭБЛЭР» зэхьэзэхуэр «Сабий Евровиденэ» зэ-
пеуэм  хуэдэу мы гъэм япэу яублащ. Ар тегъэщIауэ щыты-
нущ щэнхабзэ лъапIэныгъэхэмрэ егъэджэныгъэ програм-
мэхэмрэ. Урысейм къинэмыщIауэ, Iуэхум хэтащ Китай, 
Бразилие, Азербайджан, Маврикий, Къыргъызстан, Мон-
голие, Армение, Беларусь, Къазахъстан, Узбекистан, Та-
джикистан, Африкэ Ипщэ Республикэхэм къикIахэр. 

Зэпеуэм и кIэух концертыр щэкIуэгъуэм и 18-м «Москва» 
концерт гъэлъэгъуапIэм щекIуэкIащ икIи абы щагъэ-
лъэпIащ текIуахэр. КъэпщытакIуэ гупым и унафэщIу щы-
тащ УФ-м щIыхь зиIэ и артист Киркоров Филипп. Абы хэ-
тащ УФ-м и цIыхубэ артисткэ Долинэ Ларисэ, продюсер 
икIи композитор Кипер Еленэ, уэрэджыIакIуэхэу, «Ты су-
пер! Суперсезон» телепроектым щытекIуа Ооржак Денбе-
релрэ «Детская Новая волна-2023» зэпеуэм и лауреат Ро-
гозинэ Елизаветэрэ. 

Зэпеуэ нэужьым Киркоровым жиIащ «Ди щIэблэ» тхыдэ 
Iуэхум и гуапэу зэрыхэтар. Iуэхур къыхэзылъхьа, УФ-м 
щIыхь зиIэ и артист Билан Димэ жиIащ къэпщытакIуэ 
гупым хэтхэм я IэIэтхэр зэхалъхьэжа нэужь, Куэцэ Идар 
(илъэс 12) абы щытекIуауэ къызэралъытар. Урысейм и цIэ-
кIэ дунейпсо телевизионнэ зэпеуэм зыкъыщызыгъэлъэ-
гъуа Куэцэ Идар зэпеуэм щыжиIащ езым итхыжа «Вы со 
мной» уэрэдыр. ЦIыхубэ IэIэтым щытекIуащ Китайм щыщ, 
«Надежда в движении» уэрэдыр зыгъэзэщIа Ван Ичунь 
(илъэс 11). Билан Димэ текIуахэм хуагъэфэща саугъэт-
хэмрэ щIыхь тхылъхэмрэ яритыжащ.

- Къэрал псом и цIэкIэ апхуэдэ зэпеуэм сыхэтыну дзыхь 
къызэрысхуащIам срогуфIэ икIи срогушхуэ! КъэпщытакIуэ 
гупым хэтхэм си уэрэдыр къызэхъулIауэ къызэралъытар 
гуапэщ, - жеIэ Идар. – «Вы со мной» уэрэдыр зытезухуар 
сызэрыцIыкIурэ сыкъэзыухъуреихь, макъамэм сыдезы-
гъэхьэха, фIыщIэ зыхуэсщI цIыхухэрщ, си адэ-анэмрэ 
егъэ джакIуэхэмрэщ. Псом хуэмыдэу сыхуэарэзыщ 
зэхьэзэхуэм си гъусэу нэкIуа си анэм. Зэпеуэм хэта 
 уэ рэ джыIакIуэ псоми зэфIэкI яIэщ икIи ныбжьэгъу 
дызэрыгъэхъуащ. 

КъБР-м и Iэтащхьэ КIуэкIуэ Казбек и ТГ каналым ще-
хъуэхъуащ Куэцэ Идар зэрытекIуамкIэ икIи жиIащ дяпэкIи 
зэрызиужьынур, иджыри ехъулIэныгъэ куэд къызэрихьы-
нур быдэу и фIэщ зэрыхъур. 

НТВ телеканалымкIэ къатащ зэпеуэм и иужьрей Iыхьэр. 
КъищынэмыщIауэ, зэхьэзэхуэм хэтхэр зыщыщ къэралхэм 
я телеканалхэмкIи къатащ ар. Къэбэрдей-Балъкъэрым 
икIыу зэхьэзэхуэм хэта уэрэджыIакIуэ ныбжьыщIэм къэра-
лым ехъулIэныгъэ къызэрыхуихьам дигъэгушхуащ. 
 Гуапэщ ди щIыналъэм къэралым и цIэр фIыкIэ зыгъэIу 
щIэблэ узыншэ къызэрыщIэхъуэр!

БЖЬЫХЬЭЛI Розэ.

Ди къуэш республикэхэм

ВДНХ-м кIуэну
зегъэхьэзыр

КЪЭРЭШЕЙ-ШЭРДЖЭС. Республикэм и 
«Эльбрус» къэфакIуэ къэрал ансамблым   
зыхуегъэхьэзыр Мэзкуу дэт ВДНХ-м 
щекIуэкI «Урысей» дунейпсо гъэ-
лъэгъуэныгъэм и щэнхабзэ программэм 
хэтыну. 

АБЫ ЩАГЪЭЛЪЭГЪУЭНУЩ я къа фэхэм 
ящыщу нэхъыфIищыр: ансамблым и кон-
цертхэр къызэрызэIуах «Iуащхьэмахуэ и лъа-
бжьэм», «Абазэх» къэрэшей-балъкъэр 
 цIы хубэ къафэр, тенджыз ФIыцIэм и Iуфэм 
щыпсэу адыгэхэм я «Адыгэ сюитэ» зыфIаща 
 къафэр. Ансамблыр утыку къихьэнущ дыгъэ-
гъазэм и 8-м. 

- Ди республикэм и ехъулIэныгъэхэр 
 ВДНХ-м щыдгъэлъэгъуэну дыхуейщ. 
ГугъэфI хэр диIэщ ар къыдэхъулIэну, къы-
дэплъ хэр къы дэтхьэхыну. Ди фIэщ мэхъу 

Къэрэшей-Шэрджэсым и лъэпкъхэм я къа-
фэхэр абыхэм гунэс зэращыхъунур, - жаIащ 
«Эльб рус» ансамблым и артистхэу Ижей Аль-
бинэрэ Батчаев Русланрэ.

ЩIэупщIэшхуэ
иIэщ

АБХЪАЗ. Абхъазым къыщагъэкIа пхъэщ-
хьэмыщхьэу Урысей Федерацэм къашэм 
мы гъэм хуэдитIкIэ хэхъуащ. Псори зэхэ ту 
ди къэралым къыхуау тIыпщынущ тонн  
мин 40-м нэблагъэ.

АБХЪАЗ мандарину Урысейм къашэм мы 
илъэсым хуэдэ 1,6-кIэ хэхъуащ. Жэп уэгъуэм 
и кум щыщIэдзауэ къытIэ рыхьащ цитрус тонн 
мини 2,7-рэ, хъурмэри хуэди 2,1-кIэ нэхъыбэ 
хъуащ. 

НобэкIэ Абхъазым Урысейм къригъэшащ 
пхъэщхьэмыщхьэхэкIыу тонн мини 3,5-рэ. 
Абыхэм ящыщщ фейхуа тонн 524-р, хъурмэуэ 
тонни 111-р, лимон тонни 137-р.

УЭРДОКЪУЭ  Женя.

КъБР-м и Правительствэм и УнафэщI 
Мусуков Алий иригъэкIуэкIащ Iуэхугъуэ 
зыбжанэм щыхэплъа зи чэзу зэIущIэр.

АБЫ къыщащтащ илъэсыщIэ псейм ира-
щIэкI республикэ зэхыхьэхэр зэрырагъэ-
кIуэ кIыну щIыкIэр. Сабийхэм папщIэ къы-
зэрагъэпэщыну илъэсыщIэ махуэшхуэ да-
уэ дапщэхэр Къэрал музыкэ театрым 
 ще кIуэкIынущ дыгъэгъазэм и 25-м ще-
гъэжьауэ и 30 пщIондэ. Абы и къызэгъэ-
пэщыным, сау гъэтхэр къэщэхуным сом ме-
луани 7,7-рэ хухахащ.

2023, 2024 гъэхэм цIыху мин 50-м щыщIэ-
дзауэ 100-м нэблагъэ щыпсэу жылэхэм щы-
лэжьэну ягъэкIуа дохутырхэм зэ тыгъуэу 
къа Iэрыхьэн хуей ахъшэр зэрыратыну щIы-
кIэр яубзыхуащ. Апхуэдэ Iуэху бгъэдыхьэкIэр 
сэбэп хъунущ Прохладнэ район сымаджэ-
щыр зыхуэныкъуэ IэщIагъэлIхэмкIэ къызэ-
гъэпэщынымкIэ. КъБР-м узыншагъэр хъу-
мэнымкIэ и министр Къалэбатэ Рустам 
жиIащ медицинэ IуэхущIапIэ куэдым зы-
хуэныкъуэ IэщIагъэлIхэр ирикъуу зэра-
мыIэр. ПIалъэ кIыхь хъуауэ Налшык къалэ и 
амбулаторно-поликлиникэ IуэхущIапIэхэр 
хуэ ныкъуэщ IэщIагъэлI зэмылIэужьыгъуэ-
хэм: участковэ терапевту 14-м, нэгъуэщI 
медицинэ унэтIыныгъэ зэхуэмыдэхэмкIэ 
IэщIагъэлI 70-м нэблагъэм. IэнатIэр зы хуэ-
ныкъуэ дохутырхэмкIэ къызэрагъэпэщын 
папщIэ IэщIагъэлIхэм мылъкукIэ зыщIагъа-
къуэу трагъэгушхуэн хуейщ. Абыхэм ират 
ахъшэм республикэ бюджетым къыхэкIыу 
дыщIагъунущ: 2023 гъэм сом мелуани 
 7,5-рэ (IэщIагъэлIитхум), 2024 гъэм сом ме-
луан 15 (IэщIагъэлIи 10-м).

КъБР-м Узыншагъэр хъумэнымкIэ и ми-
нистерствэм и нэIэм щIэту республикэм и 
къэрал IуэхущIапIэхэм хагъэхьащ «Фар-
медтех»-р. Ар медицинэ хьэпшыпхэмрэ 
 хущхъуэхэмрэ зэпыу имыIэу къаIэрыхьэн 
папщIэ «Хущхъуэ гъэтIылъыпIэ» къэрал 
 автономнэ IуэхущIапIэр къагъэщIэрэщIэ-
жауэ аращ. Абы къищынэмыщIауэ, къа-
лэныщIэхэри пщэрылъ щащIащ. Апхуэдэу 
абы зэфIигъэкIыну къыпэщылъщ узынша-

гъэр хъумэнымкIэ къэрал IуэхущIапIэхэм я 
мылъку-техникэ лъабжьэр егъэфIэкIуэн па-
пщIэ зыхуэныкъуэ хьэпшыпхэмкIэ къызэ-
гъэпэщыныр, абыхэм щрагъэкIуэкIыну зэ-
гъэпэщыжыныгъэ лэжьыгъэхэр убзыхуныр.

Министрхэм я кабинетым къищтащ 
 КъБР-мрэ Севастополрэ я Правительст-
вэхэм сату-экономикэ, щIэныгъэ-техникэ, 
социальнэ, щэнхабзэ, нэгъуэщI унэтIыны-
гъэхэмкIэ зэдэлэжьэну зэращIылIа зэ-
гурыIуэныгъэм и проектыр. Зэдэлэжьэны-
гъэм щыхьэт техъуэ дэфтэрхэм Iэ щIадзы-
нущ дыгъэгъазэм и 15-м, Москва и ВДНХ-м 
щекIуэкI «Урысей» гъэлъэгъуэныгъэ-фо-
румым хэту. 

Къэбэрдей-Балъкъэр Республикэм и 
Пра вительствэм и гъэтIылъыгъэ фондым 
къыхэкIыу щIыналъэм Транспортымрэ 
 гъуэгу хозяйствэмкIэ и министерствэм хуха-
хынущ  социальнэ Iуэху щхьэхуэхэр зэра-
гъэзэщIэну мылъку.

КъБР-м Транспортымрэ гъуэгу хозяйст-
вэмкIэ и министерствэм республикэр зы-
хуэныкъуэ Iуэхухэр зэфIэгъэкIынымкIэ лэ-
жьыгъэр гъэзэщIэным хуэунэтIауэ къы-
хилъхьа къэрал контрактхэр зэрыри щIы-
лIэным теухуа щытыкIэхэм зэхъуэ кIыныгъэ 
щхьэ хуэхэр халъхьащ. «Аруан – Уштулу» 
трассэмрэ «Старэ Шэрэдж – Жэмтхьэлэ - 
Сукан-Суу» автомобиль гъуэгумрэ зэ-
пызыщIэ Iыхьэм щрагъэкIуэкIыну лэжьы-
гъэхэм текIуэдэну мылъкур яубзыхужын 
 хуейщ.

«КъБР-м физическэ щэнхабзэмрэ спор-
тым рэ зыщегъэужьын» къэрал програм-
мэм зэхъуэкIыныгъэхэр халъхьащ, абы 
Iуэху гъуэ нэхъыщхьэу къигъэувхэм текIуэ-
дэну мылъкур тэмэму тегуэша хъун папщIэ, 
республикэм спортымкIэ и кIэзонэ,  бюджет, 
автономнэ къэрал IуэхущIапIэхэм я лэ-
жьакIуэхэм я улахуэр зэрырат щIыкIэми зэ-
гъэзэхуэжыныгъэхэр халъхьащ. 

Апхуэдэу зэIущIэм щытепсэлъыхьащ 
щIыуэпс хъугъуэфIыгъуэхэмрэ экологием-
рэ епха Iуэхугъуэ зыбжанэм.

МУРАТОВЭ Маринэ.

Iуащхьэмахуэ зыгъэпсэхупIэм
лэжьэгъуэ пIалъэр щаублэ

метр 17-м нэс щызэрагъэпэ-
щащ Iуащхьэмахуэ. Ахэр ду-
нейм и щытыкIэм елъытауэ 
ягъэлэжьэнущ. Сабийхэм па-
пщIэ лъэрыжэ гъуэгущIэхэри 
ящI, бугель IэмалкIэ удэзы-

шей Iэмэпсымэ хэту. 
2024 гъэм иджыри кIапсэ 

гъуэгуитIрэ лъэрыжэкIэ къы-
щыбжыхь хъуну, километрих 
зи кIыхьагъ лъагъуэрэ яутIып-
щынущ. 

Iуэху куэд ипэкIэ егъэкIуатэ, - щитхащ 
Адыгэ Республикэм и Iэтащхьэ Къум-
пIыл Мурат и телеграм-каналым. 

Iэтащхьэм жиIащ самбэ спорт 
лIэужьыгъуэр Адыгейм спортым и 
лейуэ къызэрыщалъытэр. Абы зыхуа-
гъасэ ныбжьыщIэ 1800-м, абыхэм 
ядэлажьэр пщIэшхуэ зиIэ тренер цIэ-
рыIуэхэщ. Зэгуэрым СамбомкIэ Мей-
къуапэ дэта школыр дуней псом щы-
пашэу щытащ. 60 гъэхэм Адамий 
къуа жэм цIыкIухэр гъэсэн щыщIизащ 
Къудей Мурат. ИужькIэ Адыгейм щы-
лэжьащ ГъукIэл Аслъэнбэч, Дэхъужь 
Шумахуэ, Iэщын Алик сымэ я нэIэм 
щIэт секцэхэр. 

Самбом и зыужьыныгъэр нэхъыбэу 
зрапхыр Куэблэ Екъуб и цIэрщ. Абы и 
фIыгъэкIэ Адыгейм и спортсменхэр 
дуней псом къыщацIыхуауэ щытащ. 
Иджыри куэдым ящIэж абы и гъэ-
сакIуэхэу Костоков Гъумер, Невзоров 
Владимир, Хьэпай Iэрамбий, Емыжь 
Iэрамбий, нэгъуэщIхэри. 

Адыгэ самбист цIэрыIуэ Хьэсанэ 

Мурат и ехъулIэныгъэхэм я фIыгъэкIэ, 
республикэм и мызакъуэу, ди къэрал-
ми самбом зыщиужьащ. 

Адыгейм и Куэшхьэблэ районым 
щыщ Еджэрыкъуей къуажэм къыщалъ-
хуа Хьэсанэ Мурат дуней псом 11-рэ и 
чемпион хъуащ, Дунейпсо кубокыр 8 
къихьащ, Европэм 5 щытекIуащ, 19-рэ 
къэралым дыщэр щызыIэригъэхьащ. 
Илъэс пщыкIутхум щIигъукIэ Урысей 
Федерацэм и командэ къыхэхам и ка-
питану щытащ ар икIи зыхэт спорт 
лIэужьыгъуэм щынэхъ лъэщ дыдэу 
куэдрэ къалъытащ. Абы самбомкIэ 
къэралми дунейми къыщыпэлъэщын 
щыIакъым 1993 - 2006 гъэхэм.

Мейкъуапэ дэт Адыгэ къэрал универ-
ситетым и спорт факультетым зэры-
щеджэм хуэдэурэ, Самбомрэ дзюдом-
кIэ олимп резервым и школым зыщи-
гъэсащ. Ар хэтащ Невзоров Виктор, 
 Себелев Александр, Щхьэлахъуэхэ Ва -
лентинрэ Русланрэ ягъасэ гупхэм.

1980 гъэм Москва щекIуэкIа гъэма-
хуэ Олимп джэгухэм жэз медалыр 

къыщызыхьа Емыжь Iэрамбий Хьэ-
санэ Мурат и тренеру щытащ. Мурат 
жэуаплыныгъэшхуэ хэлъу зигъа сэу-
рэ, Урысей Федерацэм щынэхъ 
лъэщ хъуащ. Зыхэта зэхьэзэхуэхэм 
Мурат зыри къыщытекIуакъым икIи 
илъэсибгъукIэ зэкIэлъхьэужьу (1998 - 
2006 гъэхэм) дуней псом и чемпион 
хъуащ! Аращ «Самбом и пащтыхь» 
къыщIыфIащари. Абы къы хуа гъэ-
фэщащ «СамбомкIэ спортым щIыхь 
зиIэ и мастер», Зэныбжьэгъугъэм и 
орден дамыгъэ лъапIэхэр, нэ-
гъуэщIхэри. 

НЭЩIЭПЫДЖЭ Замирэ. 

ЩIыхь 

Хъыбар гуапэКъБР-м  и  Iэтащхьэмрэ  Правительствэмрэ  я  пресс-IуэхущIапIэм  къызэритамкIэ

Махуаем  бгъуэтыжыр  ныбжьэгъущи, адрейхэр  Iэпэгъущ.
Лъэпкъ Iущыгъэ:

Зыгъэхьэзырар 
ЩХЬЭЩЭМЫЩI Изэщ.

Дунейм
щыхъыбархэр

Ди  псэлъэгъухэр

ДифI  догъэлъапIэ

Губгъуэ 
лэжьыгъэхэр

Хы толъкъунхэр
«губжьащ»

Тыркум и Зонгулдак къалэм 
къыщыхъуа жьапщэшхуэм иужькIэ 
цIыху 12 зэрыса «Kafkametler» 
хьэлъэзешэ кхъухьыр хым щIилъэ-
фащ. Тхьэмахуэ махуэм и пщэд-
джыжьым кхъухьым хъыбар къи-
тащ, гузэвэгъуэ зэрыхэхуар, Эрегли 
тедзапIэм зэриунэтIыр къаригъа-
щIэу.

КЪЭРАЛЫМ и унафэщIхэм зэры-
жаIэмкIэ, кхъухьыр Темрыкъуэ уры-
сей кхъухь тедзапIэм къыщежьауэ 
 Измир къалэм щыIэ Алиагэ тедза -
пIэм техьэн хуейуэ арат. Абы ишэрт 
ферросилиций металл лIэужьыгъуэу 
тонн 1542-рэ.

«Кхъухьыр псы Iуфэр тенджыз 
 толъкъунхэм ящызыхъумэ гидротех-

никэ ухуэныгъэм жьэхэуэри, щIилъэ-
фащ. Абы иса цIыху 12-ми пыщIэны-
гъэ лъэпкъ зэкIэ яхудиIэкъым. Ду-
нейм и щытыкIэм Iэмал къаритыр-
къым къэлъыхъуакIуэ-къегъэлакIуэ 
гупхэм я лэжьыгъэр ирагъэкIуэкIы - 
ну. Толъкъунхэм метри 9-кIэ зыкъаIэ-
тащ, метр 25-кIэ нэхърэ нэхъ жыжьэ 
щыIэр плъагъуркъым», - жиIащ Тыр-
кум къэрал кIуэцI IуэхухэмкIэ и ми-
нистр Йерликай Алий.

Блыщхьэм къэлъыхъуакIуэ-къегъэ-
лакIуэ лэжьыгъэхэм къыпащэн я 
 гугъати, дунейм и щытыкIэр зэхэкIа-
къым. Абы шынагъуэ къишэнкIэ зэ-
рыхъуным къыхэкIыу, Тыркум и къалэ 
17-м школхэр щызэхуащIащ.

ЩэкIуэгъуэм и 21,
гъубж

Телевиденэм и дунейпсо махуэщ
Сэлам зэхэным и дунейпсо махуэщ
Урысей Федерацэм и налог Iуэху-

щIапIэхэм я лэжьакIуэхэм я махуэщ
Бухгалтерым и махуэщ
1951 гъэм къалъхуащ сурэтыщI-жи-

вописец, УФ-м и Художникхэм я зэ-
гухьэныгъэм хэт Маргъущ Анатолэ.

Дунейм и щытыкIэнур
«pogoda.yandex.ru» сайтым зэри-

тымкIэ, Налшык уэшх къыщешхы-
нущ.  Хуабэр махуэм   градуси 5 - 6, 
жэщым градуси 2 - 5 щыхъунущ.

ЩэкIуэгъуэм и 22,
бэрэжьей

Къуэхэм я дунейпсо махуэщ
Урысейм щагъэлъапIэ Психолог-

хэм я махуэр
1933 гъэм къалъхуащ мэкъумэш 

щIэныгъэхэмкIэ доктор, профессор, 
РАЕН-м и академик, КъБР-м мэкъу-
мэш хозяйствэмкIэ щIыхь зиIэ и 
лэжьакIуэ Уэлджыр Мушэхьид.

1940 гъэм къалъхуащ физико-ма-
тематикэ щIэныгъэхэмкIэ доктор, 
КъБКъУ-м и профессор, КъБР-м щIэ-

ныгъэмкIэ щIыхь зиIэ и лэжьакIуэ, 
 КъБР-м и Къэрал саугъэтым и лауреат 
Шыбзыхъуэ Азэмэт.

1943 гъэм къалъхуащ КъБР-ми АР-
ми щIыхь зиIэ и артист Иуан Влади-
мир.

1948 гъэм къалъхуащ КъБР-м щIыхь 
зиIэ и артист Ало Арсен.

1949 гъэм къалъхуащ КъБР-м щэн-
хабзэмкIэ щIыхь зиIэ и лэжьакIуэ  
 Беслъэней Владимир.

1969 гъэм къалъхуащ адыгэ лъэпкъ 
фащэр дынымкIэ дизайнер, моде-
льер, урысейпсо, дунейпсо зэпеуэ 
куэдым щытекIуа Сэралъп Мадинэ.

Дунейм и щытыкIэнур
«pogoda.yandex.ru» сайтым зэри-

тымкIэ, Налшык уэфIу щыщытынущ. 
Хуабэр махуэм градуси 7 - 10, жэ-
щым градуси 4 щыхъунущ.

Адыгэ литературэм и псыпэхэш, пса-
лъэм и гуащIэмрэ и лъэкIымрэ лъагэу 
зыIэта, «Адыгэ макъ» газетым и япэ 
 редактору щыта КІэрашэ Тембот хэ-
мыгъуэщэжын лъэужь лъэпкъ щIэ-
жым къыхинащ. Адыгэхэм къакIуа 
 гъуэгуанэм уригъэплъэж, абыхэм яху-
зэфIэкIар къыуигъэпщытэж хуэ дэу, 
тхакIуэм дунейм къытригъэхьа тхылъ-
хэм уащыхэплъэкIэ, цIыхум лъэкIы -
нум гъунэ зэримыIэр къыбгуроIуэ. 
Ауэ, нэхъыщхьэращи, адыгэм и тхы -
дэм хужыпIэн, узытепсэлъыхьын, узэ-
гупсысын мымащIэу зэрыхэтыр зы-
хыбощIэ. КIэрашэ Тембот псалъэм 
 хуищIу щыта пщIэр къызэрымыкIуэу 
инщ, гъунапкъэншэщ. Ар абы хуэ-
сакъыу зэрыщытар къыхыболъагъукI 
зэ уахуэзауэ етIуанэу пщымыгъупщэу 
гум къинэж и лIыхъужьхэм нэIуасэ 
 защыхуэпщIкIэ, лъахэмрэ щIыпIэхэм-
рэ я дахагъэм щытепсэлъыхькIэ. Ап-
хуэдэ лъэкIыныгъэ зыбгъэдэлъа тха-
кIуэм и цIэр къыщалъхуа махуэм 
 ирихьэлIэу зэ дигу къэдгъэкIыжыныр 
игъуэу къэтлъытащ.

IУЭРЫIУАТЭР лабэдэс къэбэрдейхэм я 
деж щызэхуэтхьэсыжу дызыхэта зекIуэм 
си нэгу щыщIэкIа зы IуэхугъуэкIэ къы-
щIэздзэнут. Дунейр дыгъэвэхти, псы 
щIыIэ тIэкIу зыдэдгъэжэхынщ, жаIэри 
 хэгъэрей тхуэхъуа щIалэ гупым Лабэ 
псы хъуэ дыдашащ. Псым дыхыхьа нэ-
ужьщ ди ищхъэрэкIэ шы пцIэгъуэплъ 
 къекIур зыгъэпскI щIалитIым гу щалъыт-
тар. ЩIалитIыр зэкъуэшу къыщIэкIынт, 
теплъэкIи шыфэлIыфэкIи зэрызэтекI 
щIа гъуэ щыIэтэкъым, ауэ дэ дыдэзыхьэ-
хар ахэр шым зэрытелъэщIыхь щIы кIэ-
рат: псэущхьэм хуаIэ лъагъуныгъэр зы-
хыумыщIэнкIэ Iэмал иIэтэкъым, ар къэ-
гъэнауэ, епсалъэ фIэкIа умыщIэну и 
тхьэкIумэхэм ихъуцэцыхьу, и пщэм зра-
шэкIыу апхуэдэт. Шым апхуэдизу гуапэу 
бгъэдэтитIыр щIалэ дыдэуи пхужыIэ-
нутэкъым, лIыку ныбжьым итт. Нэхъ 
гъэщIэгъуэныжыр къыщыIуар абдежщ. 
«Жэщренэм шыхэпщ щыIа пцIэгъуэп-
лъым шыпщэешэкIыр имыгуапэтэмэ, 
щIалитIыр Ерстэм хъунтэкъым, псэу-
щхьэ хьэлэлщ ар…», - жиIащ ди хэгъэ-
рейхэм ящыщ зым. Адыгэбзэм и къа-
румрэ псалъэм и лъэкIыныгъэмрэ 
 сэр-сэру абдежым згъэщIэгъуащ, икIи 
си  гуапэ хъуат къуажэдэсхэм адыгэшым 
хуаIэ лъагъуныгъэр я гъащIэм зэрыуэ-
зэрыбг къыхэмыкIыу зэрыхэтыр, ар 
иджыпсту къэхъу Iуэхугъуэу щымыту 
лъэ щIыгъуэкIэрэ къазэрыдэгъуэгуры-
кIуэр си нэгу зэрыщIэкIыр. Мы къуажэм 
щалъхуа Тембот шым хуищIа гулъытэр 
ауэ сытми щIы IэнэщIым къызэримыхъу-
кIари фIыуэ зыхэсщIащ. Ауэ, гу зы-
лъыстаращи, тхакIуэм адыгэшым хузэ-
ригъэпэща адыгэ псалъэм къуажэм дэс 
нэхъыжьи абыхэм къащIэхъуэжа щIэб ли 
мыбзаджэу хащIыкIырт икIи пхузэ-
кIэлъагъэкIуэнут.

Къэзыухъуреихь дунеймкIэ гулъы-
тэшхуэ зиIэ къуажэщ лъэпкъ литера-
турэм и зэхэублакIуэ хъуа КIэрашэ Тем-
бот къыщыхъуар. Куэшхьэблэр хьэжрэт 
жылэми, щтапIэ ита хьэблэхэр зэхы-
хьэжу зы къуажэу тIысыжами, щхьэж 
илъэгъуа, зыщIапIыкIа Адыгэ Хабзэр 
 зэхилъхьэжри, щIэныгъэшхуэ къызы -
хэпх хъун псэкупсэ хъугъуэфIыгъуэ къа-
гъэ щIащ. «Ууей-сысей» къыхэмыкIыу 
 гугъуехь куэдыр зэдэзыгъэва унагъуэ -
хэм я гуащIэр зэхалъхьэри, узэхъуэпсэн 
къэгъэщIыгъэ куэд къуажэм щызэра-
гъэпэщащ. Мис апхуэдэ жылэщ къы-
щалъхуар КIэрашэ Тембот.

Ар къызыхэкIар унагъуэшхуэу щы-
мытами, хабзэшхуэ илъащ. И адэ Мы-
хьэмэт хыхьэхэкI иIэу, цIыхугъэ и куэду 
дунейм тетащ. Ныбжьэгъу хьэкъкIэ, къы-
щIэмыхуэну, фIыт. Тало узыр къэхъейуэ 
цIыкIури инри лъэрыщIыкI щищIым, 
лIыр ириудыгъат. Сымаджэм кIэлъыплъ 
и щхьэгъусэр узым къицІалэри, куэд 
ихьакъым, зэдэлъхузэшыпхъухэр - Хъит-
хъанрэ Темботрэ - къыщIэнэри, дунейм 
ехыжащ. АнэIэр зытелъэщIыхьхэм яри-
мыгъэхъуапсэу тегужьеикIауэ зеиншэ 
быным ящхьэщытащ адэри, я анэшхуэ 
Мазагъуи. Псом хуэмыдэу сабийхэмкIэ 
нэхъуеиншэр анэшхуэрат. Къуэрылъху 
щIалэ цIыкIум и нэIэ тригъэкIыххэртэ-
къым: цІыхугъэм хуиущий зэпытт, за-
хуагъэм текІ зэрымыхъунур гуригъа-
Іуэрт, къызыхэкIа и лъэпкъым и пщIэр 
иIыгъын зэрыхуейр зэпымычу жриIэрт.

Нанэр цIыху губзыгъэт, зи гулъытэр 
жан, нэхъыжьми нэхъыщIэми зэхуэдэу 
псалъи щIыкIи къахуэзыгъуэтыф адыгэ 
цIыхубз нэст. Сыт хуэдэ Iуэху зэрынари 
хабзэкIэ зэблигъэкIыфырт, арагъэнущ 
Мазагъуэ фIэлIыкI иIэу, жылэм Iулыдж 
къыхуащIу щIыщытар. Нобэми Куэш-
хьэблэ нэхъыжьхэм жаIэжу зэхэпхынущ 
зы хъыбар, а нанэр зыхуэдэу щытар уи 
нэгу кърищIэбгъэхьэну ирикъуну.

Джаур зауэжьыр екIуэкIырт. ЦIы хухъу-
хэр зэуакIуэ щыдэкIкIэ, Мазагъуэ 
 къуажэм къыдэна лIыжь-фызыжьхэр, 
цIыхубзхэр, сабийхэр зэщIикъуэрти, 
 Лабэ мэзыжьым иришажьэрти, адэ 
 жы жьэу, щIэх унэмысыфыну иIэ зы 
 бгъуэнщIагъ гуэрым деж щигъэзагъэрт, 
я мылъкури абдеж щызэтралъхьэрти 
яхъумэрт. Апхуэдэ зы зыгъэпщкIугъуэ 
хуэзэри, зыщIэс бгъуэнщIагъым абрэдж 
гуп щIэуащ. ЛIы гупыр ину щызэрыгъэ-
гуоум, абдеж зыIууа цIыхубзхэмрэ са-

Псалъэр зи джакIуэ

- Фи дохутыр IуэхущIапIэр 
екIуу зэрагъэпэщыжащ, Ма-
ринэ. Фэри зи узыншагъэм-
кIэ гукъеуэ зиIэу фи деж 
 къакIуэхэри, дауи, фыщы-
гуфIыкIащ а Iуэхум.

- Ар пэжщ. Сэ мыбы доху-
тыр нэхъыщхьэу сызэры щы-
Iэрэ илъэси 10-м щIигъуащи, 
зыщIыпIэхэм деж тIэкIу зэд-
гъэпцIыжурэ дыкъекIуэкIа 
мыхъумэ, поликлиникэр 
 къы щызэIуаха 1991 гъэ лъан-
дэрэ мыпхуэдэ лэжьыгъэ 
щы зэхаублакъым. Узынша-
гъэр хъумэным теу хуауэ къэ-
ралым Iуэхугъуэш хуэ що-
кIуэкI илъэситху ипэкIэ къа-
щта лъэпкъ проектым и фIы-
гъэкIэ. Абы ипкъ иткIэ, 
 гулъытэ нэхъыбэ зыхуащI 
 IэнатIэхэм ящыщщ япэу 
цIыхур зэкIуалIэ дэ тхуэдэ 
полик линикэхэр зыхуей хуэ-
гъэ зэныр, IэмэпсымэщIэхэм-
кIэ къы зэгъэпэщыныр. Ди 
деж щекIуэкIа Iуэхугъуэхэм я 
 гугъу пщIымэ, илъэситI ипэ-
кIэ щIадзэри, зы махуи зэпы-
мыууэ, зэрыплъагъущи, фIы 
дыдэу елэжьащ ухуакIуэхэр, 
зыщIыпIэ деж дигу щIэны-
къуэн гуэр къыхэкIми, ап хуэ-
дэхэри тхузэрахъуэкIащ. Ди 
лэжьакIуэхэр къэгъэнауэ, зи 
узыншагъэм кIэлъызыгъэп-
лъыну къыщIыхьэхэми гу-
къыдэжышхуэ яIэу къо-
кIуалIэ. 

- Мазэ кIуам фи деж 
щыIащ Урысей Федерацэм 
узыншагъэр хъумэнымкIэ и 
министр Мурашкэ Михаил. 
Абы дауэ къыщыхъуауэ 
пIэрэ фи IуэхущIапIэр?

- А упщIэм жэуап тэмэм 
езытыфынур езы минист-
рырщ. Ауэ, къызэрытфIэ-
щIамкIэ, игу ирихьащ зэ-
гъэпэщыжыныгъэхэр зэры-
рагъэкIуэкIар. Куэдым щIэ уп-
щIащ, пэшхэм щIы хьэурэ 
зыщиплъыхьащ, псоми 
 ще кIуэкIым зыщигъэгъуэ-
защ. 

- Фи поликлиникэм сыт 
хуэдиз цIыху къекIуалIэр?

- ЦIыху мин 56-рэ къы-
дэгъэбыдылIащ. Дэ дызы-
щIэс, ЩоджэнцIыкIум и цIэр 
зезыхьэ уэрамыт тет полик-
линикэм иIэщ къудамищ - 
зыр Мечиевым и уэрамым 
тетщ, етIуанэр Хьэсэней 
 къуажэм дэтщ, ещанэр Кэн-
жэ щыIэщ. А къуажитIым щы-

щу цIыху минибгъу макIуэ а 
жы лэхэм дэт, дэ къыдэпха 
 IэнатIэхэм. Абыхэм щыла -
жьэ дохутырхэми дахуэарэ-
зыщ, я IэщIагъэм фIыуэ ха-
щIыкI, я къалэныр нэгъэсауэ 
ягъэзащIэ.

- Маринэ, гъащIэр ипэкIэ 
кIуэтэхукIэ цIыхум и узыр 
къызэрахутэ Iэмэ псымэ-
щIэ хэри къожьэ. Нэхъапэм 
фызэрылажьэу щытахэри 
зэфхъуэкIын хуейуэ къыф-
худокI. 

- Абы и лъэныкъуэкIэ ди 
Iуэхур зэпэщщ. Сыт хуэдэ 
узыфэри къызэрыпхутэ хъун 
IэмэпсымэфIхэр диIэщ. 
Рент  ген, УЗИ зэращI, нэ-
гъуэщI аппарат куэдкIи ды-
къызэгъэпэщащ. ЦIыху сы-
маджэр махуэ зыбжанэкIэ 
зэкIэлъыпыту къэкIуэн хуей 
мыхъуу, зы махуэм и кIуэцI -
кIэ зригъэплъыну апхуэдэ Iэ-
мал идот. ИтIанэ, иужь зэ-
маным гулъытэшхуэ худощI 
диспансеризацэм. Абы фIы-
уэ хэлъыр сыт - цIыхум и узыр 
хэмытIасэ щIыкIэ къыдоху-
тэф. 

- Иужь илъэс зыбгъуп-
щIым цIыху куэд, псом хуэ-
мыдэу ныбжь зиIэхэр, зы-
гъэгузавэхэм ящыщщ гу 
узыр. Ар зыхуэдэр къра-
хутэу, сымаджэм и бгъэм 
жэщ-махуэкIэ кIэрагъэлъу 
щыIэщ Iэмэ псымэ. Апхуэдэ 
фиIэ? 

- ДиIэщ, ауэ апхуэдэ 
Iэмэпсымэ хуэныкъуэр куэ-
дыщэщи, яхурикъуркъым. 
Абы Iэмалу къыхуэдгупсы-
саращ: сымаджэщхэм, зэ-
гурыIуэныгъэ етщIылIауэ, до-
гъакIуэри абы апхуэдэ Iуэху-
тхьэбзэр пщIэншэу къыщы-
хуащIэ. 

- Маринэ, зи узыншагъэм-
кIэ гуныкъуэгъуэ зиIэ псо-
ми Iэмал яIэкъым я уна-
гъуэр, лэжьапIэр къагъанэу 
сымаджэщым щIэгъуэлъ-
хьэну. Абыхэми ягъэгъуэ-
лъыр зи узыр нэхъ хэтIэса-
хэрщ. Ар щIыжысIэращи, 
апхуэдэ цIыхухэр махуэ-
кIэрэ фи поликлиникэм 
 щIэ лъыну, къыщеIэзэн хуэ-
дэу пэш щхьэхуэхэр фиIэ?

- ДиIэщ гъуэлъыпIэ 64-рэ. 
Ар хэкIыпIэ хъарзынэщ а зи 
гугъу пщIы цIыхухэм я деж-
кIэ. МахуэкIэрэ къокIуэ, зра-
гъэIэзэри я унэ йокIуэлIэж. 

Абыхэм етхьэлIэн хущхъуэкIи 
дыкъызэгъэпэщащ. 

- ЦIыху щыIэхэщ поликли-
никэм къэкIуэну яхузэ фIэ-
мыкIыу, я узыншагъэм къы-
зэримыхьым къыхэкIыу. 
Ап хуэдэхэм фазэ рылъэ Iэ-
сын машинэкIэ дауэ фы-
къызэгъэпэща?

- Ди республикэм и уна-
фэщIхэм я фIыгъэкIэ иужь 
илъэситIым машинэщIэхэр 
къытIэрыхьащ. Нобэ ди по-
ликлиникэм иIэщ машинэу 
11. ДяпэкIи нэхъ жьы хъуа хэр 
тхъузэрахъуэкIыну догугъэ.

- Фи Iуэху зытетым 
 хъарзынэу щыгъуазэ дып-
щIащ, Маринэ. Ауэ зы уна-
фэщIи щыIэкъым и Iэна-
тIэм теухуауэ гуныкъуэгъуэ 
имыIэу. 

- Сэ сыдохутырщи, псом 
япэу сигу щIэныкъуэр цIыху 
куэдым я узыншагъэр къа-
зэрыфIэмыIуэхурщ. Узыр 
къэ хъея нэужькIэкъым ди 
деж къыщыкIуэн хуейр - ар 
къемыжьэ щIыкIэщ. Дис-
пансеризацэ щIедгъэкIуэкI -
ри аращ. Дэ иджыпсту Iэмал 
диIэщ узыфэр нэхъ пасэу 
къэтхутэну, абы иужькIэ нэхъ 
тыншуи деIэзэнущ, дгъэхъу-
жынущ. ЦIыхухэм я нэхъы-
бэм узыфэ гуэр къалъы-
къуэкIмэ, кIуэуэ дохутыр 
 зрагъэплъыну ягу къэкIыр-
къым. ЯщхьэщыкIын къа-
фIощI. Ар щыуагъэщ, зра-
лъэфыхьурэ хагъэтIасэ узыр. 
Къэхъур сыт? Дохутырым и 
Iэзэгъуэр пэмылъэщыжу щы-
тыкIэ щихуэр мащIэкъым. 
ЕдэIуэн хуейщ дохутырым и 
чэнджэщхэм - ар уи шхэкIэ-
ми, уи лэжьыгъэми, уи ма-
хуэр зэрыбухуэнми, уи Iэпкъ-
лъэпкъыр зэрызебгъэкIуэн-
ми теухуауэ щрырет. 

ЕтIуанэ Iуэху сигу щIэны-
къуэр еджапIэ нэхъыщхьэр 
къэзыуха щIалэгъуалэ куэд 
ди деж къызэрымыкIуэрщ. 
КъокIуэ, ауэ, ди жагъуэ зэ-
рыхъунщи, мащIэщ ди полик-
линикэм щылэжьэну, зи гъа-
щIэр дохутыр IэнатIэм езып-
хыну зи мураду къытхыхьэр. 
Абы къыхэкIыу захуэзгъэзэну 
сыхуейт дохутыр IэщIагъэр 
зэзыгъэгъуэта щIалэгъуа-
лэм: фыкъыдогъэблагъэ ди 
поликлиникэм, ди гуапэу лэ-
жьыгъэ IэнатIэкIэ фыкъы-
зэдгъэ пэ щы нущ, улахуэшхуи 
къыщыф хьынущ.

Епсэлъар  
САУТ  СулътIанщ.

Дохутыр  щIалэгъуалэм
дахуэныкъуэщ

Ди республикэм щыпсэухэм гу лъатагъэнщ иужь 
илъэсхэм ди къалэ, къуажэ зыкъомым медицинэ Iуэху-
щIапIэхэр щыухуэным, а щыIэхэр зыхуей хуэзэу зэ-
гъэпэщыжыным теухуауэ лэжьыгъэшхуэ зэрыщекIуэ-
кIым. Ди щIыналъэм и лIыщхьэхэр щIэх-щIэхыурэ ма -      
кIуэ апхуэдэ ухуэныгъэхэм икIи Iуэхур зэрекIуэкIыр я 
нэкIэ зрагъэлъагъу. Зэгъэпэщыжыныгъэ лэжьыгъэхэр 
мы гъэм щызэфIэкIа IэнатIэхэм ящыщ зыщ Налшык дэт 
3-нэ поликлиникэр. Гухэхъуэщ абы и кIуэцIым ущIыхьэну: 
Iэхуитлъэхуитщ, и лъэгухэри, блынхэри, унащхьэри, 
 дэ кIуеипIэхэри, пэшхэри лыдыжу, нобэрей зэманым 
 къекIуу зыхуей хуагъэзащ. Махуэ зыбжанэ ипэкIэ ды-
IущIащ а поликлиникэм и унафэщI Дол Маринэ:

«Дызэкъуэтмэ - ды-
лъэщщ» фIэщыгъэм щIэт 
III республикэпсо фести-
валь иджыблагъэ ще-
кIуэкIащ Налшык дэт 
Къэрал концерт гъэлъэ-
гъуапIэм.

АР къызэрагъэпэщат Вэ-
рокъуэ Владимир и цIэр 
зезыхьэ фондым, Налшык 
къалэ администрацэм щIа-
лэгъуалэ IуэхухэмкIэ и уп-
равленэм, КъБР-м Лъэпкъ 
Iуэхухэмрэ жылагъуэ проект-
хэмкIэ министерствэм.

А зэхыхьэм къеблэгъа хьэ-
щIэхэм ирагъэлъэгъуащ 
лъэпкъ - щэнхабзэ IуэхущIа-
пIэхэм къызэрагъэпэща гъэ-
лъэгъуэныгъэхэр, абыхэм 
 Iуагъэхуащ лъэпкъхэм я 
шхыныгъуэхэм ящыщхэр. 
Лъэпкъ фащэхэмкIэ хуэпауэ 
абы щыплъагъухэм зэкъуэ-
тыныгъэм и къарумрэ да-
хэмрэ я щапхъэм хуэдэт. 

Ди щIыналъэм и беягъ 
 нэхъыщхьэр абы щыпсэу 
лъэпкъ хэрщ (щэм щIегъу), 
дэтхэнэми езым и тхыдэ, 
щэнхабзэ къулей яIэжщ, хаб-
зэ дахэхэр зэрахьэ. Мис а 
псор щагъэлъэ гъуащ зэхы-
хьэм.

Мы зэхыхьэр зрагъэлъэ-
гъуащ Дунейпсо Адыгэ Ха-
сэм и тхьэмадэ Сэхъурокъуэ 

Зэкъуэтыныгъэм и къарур
Хьэутий, КъБР-м щэнхабзэм-
кIэ и министрым и къуэдзэ 
Карчаевэ Iэминат, лъэпкъ 
Iуэхухэмрэ жылагъуэ проект-
хэмкIэ министерствэм и 
унафэщIым и къуэдзэ Гер-
гоков Жамболэт, Налшык 
 къалэ администрацэм и уна-
фэщIым и къуэдзэ Хурэ Ти-
мур сымэ. 

- НэгъуэщI щIыналъэхэм 
щыпсэу лъэпкъхэм еплъыт-
мэ, Къэбэрдей-Балъкъэрым 
щыпсэухэм яку дэлъ зэныб-

жьэгъугъэр куэдкIэ нэхъ куущ. 
Абы ущымыгуфIыкIынкIэ Iэ-
мал иIэкъым, - жиIащ Сэхъу-
рокъуэ Хьэутий. - Мы зэхыхьэ 
дахэм мыхьэнэшхуэ иIэщ. Ди 
къэралым ис лъэпкъхэм я 
 зэгурыIуэныгъэм и быдагъыр 
щагъэунэху зэманщ иджы. 
БлэкIар зыщыдмыгъэгъуп-
щэу, ди хабзэхэр тхъумэжу, 
ипэкIэ дызэрыбэкъуэнум ды-
хущIэкъупхъэщ.

Гергоков Жамболэт къы-
щып салъэм жиIащ зэхыхьэм 

щIалэгъуалэ куэду зэры щIэ-
сым зэрыщыгуфIыкIар.

- Лъэпкъыр къэпцIыхуну 
ухуеймэ, и щэнхабзэм нэ-
Iуасэ зыхуэщI. Мыр зэныб-
жьэгъугъэмрэ зэгурыIуэны-
гъэмрэ я махуэшхуэщ, - жи-
Iащ Карчаевэ Iэминэ. Ап-
хуэдэу абы къыхигъэщащ 
Къэ бэрдей-Балъкъэрыр ма-
мырыгъэмрэ зэгурыIуэны-
гъэмрэ я лъахэу къызэри-
лъытэр, а хъугъуэфIыгъуэ 
 нэхъыщхьэр псоми тхъумэну 
дызэрикъалэныр.

- Мы зэхыхьэм хуащIа «Ды-
зэкъуэтмэ - дылъэщщ» фIэ-
щыгъэм мыхьэнэшхуэ иIэщ, 
псом хуэмыдэу щIалэгъуа-
лэм папщIэ зэхаша фести-
валыр къыдэхъулIэнтэкъым 
мы Iуэхум и къызэгъэпэ-
щакIуэхэр зэкъуэмыувамэ. 
ИрефIакIуэ ди къэралыр, 
республикэр, - жиIащ Щэн-
хабзэмкIэ фондым и уна-
фэщI Мэкъуауэ Люазэ.

Пшыхьым ДАХ-м къыбгъэ-
дэкIыу утыку къыщихьащ 
«Къа фэ» (КъБКъУ), «Нарт-
хасэ» (Аруан щIыналъэ), 
«Нар тан» гупхэр, «Вече» 
(урыс), «Ватан» (тырку-мес-
хитинхэр), «Азери» (азер-
байджан), «Туган тел» (тэтэр), 
«Нарспи» (чуваш), «Коду-
маа» (эстон) щэнхабзэ центр-
хэм я уэрэджыIакIуэхэмрэ 
къэфакIуэхэмрэ.

ЩОМАХУЭ  Залинэ.

Сурэтхэр  Къарей Элинэ 
трихащ.

бийхэмрэ псынщIэу зэрапхъуэу ежьэ-
жын зэрыхуейр жаIэм къыхиубыды кIащ 
цIыхубз губзыгъэм. Зэрыпсалъэр аба-
зэхэбзэт, нэхъ пасэхэм яхэсауэ Маза -
гъуэ а псэлъэкIэри ищIэрти, зэуэ зэры-
гъэгужьея цIыхубз быным къахэкIщ, зи 
цIэ зэхиха лIым бгъэдэлъадэри: «А сыз-
рахьэкIын, си псэр зэзгъэшхын, илъэс 
Iэджэ ипэкIэ ди къуажэжьым къытеуэу 
кIэсу даха уи шыпхъур сэращ, сы-
къэпщIэжыркъэ, сыту насыпышхуэ уэ 
мыбы нобэ ущыслъагъуныр», - жиIэурэ 
зридзащ. Iэнкун хъуа лIышхуэм хузэ-
хуэгъакIуэу къыщIэкIынтэкъым Маза-
гъуэ зи гугъу ищI псори, укIытэри икIуэ-
тыжащ. Мыдрейми щIимычэурэ сабий 
къомыр бгъэдишэрт, мыхэр уи шыпхъу-
рылъхущ, жиIэурэ. Сытми, мыпхуэдэу 
дыщытмэ, къуажэм щыщ цIыхухъухэр 
къэсыжынурэ мыхьыр дагъэхьынущ, ды-
IувгъэкI мыбдеж, жаIэри абрэджхэм я 
щхьэр Iуахащ. Мазагъуэ апхуэдэу жылэр 
къригъэлауэ щытащ.

КъардэнгъущI Зырамыку тепсэлъы-
хьыжу щытащ нэхъыжьхэм, псом хуэ-
мыдэу, анэшхуэхэм я гугъур къэхъеямэ, 
КIэрашэ Тембот зэуэ нэку-нэпс хъууэ 
зэрыщытам. Мо лIы зэтеубыдам хуумы-
гъэфэщэну и тэмакъыщIэм къыщIэ-
гъуалъхьэрти, ерагъыу зызэтриубыдэу -
рэ и анэшхуэм, Мазагъуэ, и нэгу щIэкIа 
хъыбар гуузхэр къиIуэтэжырт, мазэ 
 бжыгъэкIэ сабийхэмрэ зауэлIхэмрэ я 
хьэдэхэр Лабэ мэзыжьымрэ абы къедза 
губгъуэжьымрэ щызэщIащыпэжу зэри-
тар, «я щхьэкIэ дымыцIыхуми, я псэкIэ 
къалэжьащ» жаIэурэ дэтхэнэми пщIэ 
яIэу мащэ зырыз зэрырагъэгъуэтар. Ар 
Зырамыку куэдрэ къелъэIуу щытащ 
 «Лабэдэсхэм я гъыбзэм» дегъэдаIуэ», - 
жиIэу. Псэм пищI, зыхилъхьэ щымыIэ а 
уэрэдым Тембот анэшхуэм и фэр ирип-
лъырт, Лабэжьым псыхьэлъахуэу къри-
хьэх сабий хьэдэхэр Мазагъуэ игъэтIы-
лъыжахэра хуэдэу игъэувырти, и гур 
цIыкIу ирихъуу теумэзэхауэ уэрэды -
жьым едаIуэрт. Гъыбзэр и кIэм нигъэ-
сыху, КIэрашэ Тембот и нэпсыр зэпы-
мыууи къежэхырт…

А нанэ лъэрызехьэр удзкIи Iэзэт. Абы 
къыхэкIыуи, цIыхур я унэ щыпэкIурт - 
адыгэри, нэгъуейри, урысри щызэб-
лэкIырт. Дохутырышхуэхэм яхуэмыгъэ-
хъужа тетым и щхьэгъусэр къызэфIэзы-
гъэувэжауэ щытар Тембот и анэшхуэ-
ращ. Ныбжьышхуэ къэзыгъэщIа нанэм, 
ар илъэсищэм щхьэдэхыхункIэ псэуати, 
IэщIагъэу бгъэдэлъри щIэныгъэу иIэри 
Тембот бгъэдилъхьэжыну иужь итащ. 
«IэхъуэгъуэтегъэкIыу узыщыгъуазэм и 
щхьэпэ къэкIуэнукъым, данагъэм утет 
хуэдэу аращ, упхрыплъу, къыбгурыIуэу, 
зэхэпщIыкIыу ущытын хуейщ», - къыж-
риIэрт Тембот анэшхуэм. ЩIалэ цIыкIу-
ми къыжраIэ псори игу ириубыдэрт. 
 Тембот псэуху анэшхуэм и дерсхэр 
IэщIыб ищIакъым. КъищIыкIари абы и 
фIыщIэу къилъытэу дунейм тетащ…

ЛIыгъуабэу къэна Мыхьэмэт цIыху-
гъэкIэ игъэблагъэу урыс ныбжьэгъу куэд 
иIэт. Куэшхьэблэ пэмыжыжьэу щыс 
Хьэджэмыкъуэхьэблэ, иджы Донду-
ковскэ станицэкIэ зэджэм, кIуэурэ щы-
лажьэрт ари, Темботи абы здишэ хабзэт. 
Мыхьэмэт гу лъитащ пщэдджыжькIэ а 
къуажэм дэт еджапIэм къэзакъ сабийхэр 
зэрыкIуэм Тембот зэрехъуапсэм. Мы-
хьэмэт къыгурыIуащ сабийм тхылъыр 
фIыуэ зэрилъэгъуар икIи игу ирилъ хьащ 
зэрыхъукIэ а гуращэр абы къыдигъэхъу-
ну. Къэзакъ еджапIэр Тембот и насып 
къыщимыхьым, Куэшхьэблэ къыщы-
зэIуаха еджапIэм пэщIэдзэ щIэныгъэ 
мащIэ щрегъэгъуэтри, лIы губзыгъэм, 
ерыщым, и ныбжьэгъухэр хегъэлIы-
фIыхьри, Тембот 1913 гъэм Уфа егъакIуэ, 
егъэджакIуэхэри щагъэхьэзыру а къа-
лэм дэт мыдрисэм щIегъэтIысхьэ. Ар-
щхьэкIэ еджэныр Япэ дунейпсо зауэм 
къызэпиудащ. Е мыхъу фIы хъужыр-
къым, жыхуаIэрати, и унэ къэзыгъэзэжа 
щIалэр и адэм и урыс ныбжьэгъухэм са -
ту IуэхукIэ епха мэхъури, тхылъым пы-
щIахэм нэIуасэ захуещI, урысыбзэр зре-
гъащIэ. Апхуэдэурэ Тембот литературэм 
дехьэх.

Хъуапсэ и псэ кIуэдыркъым, жыхуа-

Iэрати, революцэм иужькIэщ Тембот 
еджэныр къыщехъулIэр. 1921 гъэм 
 реальнэ еджапIэр къеухри, и зэманым 
еплъытмэ, щIэныгъэ хъарзынэ зиIэ 
 щIалэр Адыгэ хэку исполкомым и архив 
хъумапIэм лэжьэну уващ. А зэрыла -
жьэм хуэдэуи, Тембот Краснодар 
(Бжьэды гъукъалэ) дэт Политинститутыр 
къиухын лъэкIащ. Зи щIэныгъэкIэ 
куэдым ефIэкI КIэрашэр Мэзкуу еджа-
кIуэ ягъакIуэри, абыи Промышлен-
ностымрэ экономикэмкIэ институтри 
1929 гъэм къыщеух.

ЩIэныгъэ куу бгъэдэлъу Хэкум къэ-
зыгъэзэжа КIэрашэр яхуэмыгъуэтым 
хуэдэти, IэнатIэ хъарзынэхэр къыхуа-
гъэфащэ: адыгэ газетым и редактор 
ящI, тхылъ тедзапIэм и тхьэмадэу ягъэув, 
щIэныгъэ-къэхутакIуэ институтым и 
унафэщIым и IэнатIэр къыхуагъэфащэ, 
Краснодар дэт педагогикэ институтым 
егъэджакIуэу щолажьэ. Ауэ, сыт хуэдэ 
 IэнатIэ иримыхьэкIами, Тембот тхэным 
епхауэт зэрызилъагъужыр, икIи пасэуи 
тхэн щIидзащ. КIэрашэм куэдрэ игу 
 къигъэкIыжырт мафIэгум пэплъэу 
Бжьэдыгъукъалэ вокзалым здытетым, 
«Интернационал» уэрэд цIэрыIуэр тету 
блыным фIэлъ плакатым и нэр зэры-
хуэзар. Абы хэт псалъэхэр зи гум итIыс-
хьа щIалэм ар къретхыкIри, адыгэбзэкIэ 
зэдзэкIыным похьэ. Мис абдежщ КIэра-
шэм къалэмыр гъащIэ Iэпэгъу къызэ-
рыхуэхъунур къыщыгурыIуар, икIи, жы-
Iэн хуейщ, а махуэр абы дежкIэ къе-
жьапIэ зэрыхъуар.

Хэгъэгум щекIуэкI зэхъуэкIыныгъэхэр 
умылъагъункIи уапэмыджэжынкIи Iэ -
мал зимыIэти, мис мыбдеж тхакIуэм 
къыщыхуэщхьэпэжащ и анэшхуэм къы-
Iурилъхьа адыгэбзэ дахэри, и адэм и 
фIыгъэкIэ зригъэщIа урысыбзэри, езым 
къыдалъхуауэ хэлъ гулъытэри. Тхыгъэ 
зыбжанэ и Iэдакъэ къыщIэкIауэ, КIэра-
шэр иужь йохьэ «Шамбул» романым, 
иужькIэ «Гъуэгу насыпыфIэ» зыфIищы-
жа тхыгъэшхуэм. Зытепсэлъыхьыр КIэ-
рашэм и лъэхъэнэм зэфIэувэ гъащIэ-
щIэрами, къиIэт Iуэхугъуэхэр зытеухуар 
коллективизацэр зэрекIуэкIрами, и 
щIэщыгъуэр имыкIауэ нобэми куэдым 
фIыуэ ялъагъу а тхыгъэр. Ар гум щIе-
хуэбылIэр, сыт щыгъуи щIищтэр, къы-
щыIуэта хъуа пэжыр къабзэщи аращ, 
хужьрэ фIыцIэ зэфэзэщу мыхъуу и 
плъыфэ псомкIи къэгъэлъэгъуа хъуа -
щи. Адыгэм ижь лъандэрэ къыдекIуэкI 
лIыгъэри, щэнхабзэри, зэхэтыкIэри                  
утыку къыщрилъхьэкIэ, и къэIуэтэкIэм 
хэлъ лъагъуныгъэр зыхыумыщIэнкIэ 
 Iэмал иIэкъым, ауэ щыхъукIи абы гъа-
щIэм къемызэгъыу хэлъыр «дывгъэ-
гъэкIуэд» жимыIэу щытыкIэмрэ щыIэ-
кIэмрэ зэрыхэмызагъэ щапхъэ на-
хуэхэмкIэ къыщигъэлъэгъуащ.

Щытхъу ин тхакIуэм къыхуэзыхьа а 
 романым къемыджа щIагъуэ адыгэхэм 
яхэту къыщIэкIынкъым. Гукъинэж 
 ящыхъуа а тхыгъэм 1948 гъэм СССР-м 
литературэмкIэ и къэрал саугъэтыр къы-
хуагъэфэщауэ щытащ, хамэбзэ куэдкIи 
щIэх дыдэ зэрадзэкIащ. Дунейпсо ли-
тературэм и щапхъэ нэхъыфIхэм тету тха 
а романыр КIэрашэм и IэдакъэщIэкI 
 нэхъ лъэщхэм хабжэ къудейкъым, ар 
адыгэ литературэми и хъугъуэфIыгъуэ 
ин дыдэхэм ящыщщ.

КIэрашэм иужькIэ итхахэми псалъэ 
 зэгъэпэщыкIэм зэрыхуэIэижьыр къы-
щигъэлъэгъуэн лъэкIащ. «Шу закъуэ» 
романым фIэкIа нэгъуэщIхэм я цIэ 
къыумыIуэми, IуэрыIуатэм и IэфIыпIэр 
нэсу зэрызыхищIэр, лъэпкъ тхыдэр 
 гуащIэу и гущIэм зэрыщызэпишэчыр 
къыхыумыгъэщын плъэкIынкъым. 
Еджэр хэту фIэкIа зыкъыщымыхъужу 
гъэпса мы тхыгъэ гъэщIэгъуэныр, 
блэкIам и зы ныбз къигъэщIэрэщIэжу 
арами, пщэдейм и гъуджэ пэлъытэщ, 
лъэпкъыщхьэм и дахагъэ псори нобэ 
умыхъумэмэ, абы узэрыхэмыпсэукIы -
фынур къиIуатэ хуэдэщ.

Тыншу щытауэ пхужыIэнукъым КIэ-
рашэм и гъащIэ гъуэгуанэр. Абы и цIэр 
нобэ щIыжытIэр хузэфIэкIа, къызыхэкIа 
лъэпкъым хуищIа фIыгъуэ псорами, и 
анэшхуэм и псалъэхэр сыт щыгъуи игу 
илъу, и адэм и щапхъэ дахэр дапщэщи и 
нэгу щIэту къызэрыпсэуари зыщыдгъэ-
гъупщэ хъунукъым. Езым и жыIауэ, и 
 гъащIэм гупсэу хэтахэращ и псалъэм псэ 
хэзылъхьар.

ФIыщIэншэ хъуакъым КIэрашэм и 
лэжьыгъэр. Абы къыхуагъэфэщащ Лэ-
жьыгъэм и Бэракъ Плъыжьым и орде-
ныр (31.07.1947), Лениным и цIэр зезы -
хьэ орденыр (27.09.1957), Жэпуэгъуэ 
 революцэм и орденыр (15.08.1972), 
«Лъэпкъхэм я зэныбжьэгъугъэ» орде-
ныр (13.08.1982). КIэрашэр Адыгэ Рес-
публикэм литературэмкIэ и Къэрал 
 саугъэтым и лауреатщ, Адыгейм и 
цIыхубэ тхакIуэ цIэ лъапIэри къыхуа-
гъэфэщащ.

ЛъэужьыфI къигъэнащ КIэрашэ Тем-
бот, зэхэпщIыкIмэ, гъащIэ гъуэмылэ нэс 
хъуну. ЖыпIэнуращи, ар псалъэр джа-
кIуэ зыхуэхъуа цIыху Iущт. Абы и тхыгъэ-
хэм адыгэхэм ди цIэр, ди лъэпкъым и 
хьэл-щэнхэр, и лIыгъэр, и псэукIэр зы-
хуэдэр дуней псом кърагъэщIащ. Езы 
тхакIуэшхуэм и цIэри мыкIуэдыжын 
ящIащ.

ТАБЫЩ  Мурат,
«Адыгэ псалъэ» газетым и

щIэныгъэ обозреватель.

Нартыхур гуэным 
макIуэ

Дзэлыкъуэ щIыналъэм и 
мэкъумэшыщIэхэм нарты-
хур еужьэрэкIыу Iуахыж. 
Мы гъэм ар тращIащ гектар 
мин 17,8-м икIи гектари 
10,8-кIэ нэхъыбащ нэгъабэ 
хасауэ щытам нэхърэ. 
Иджыпсту зы гектарым ику 
иту центнер 64,7-рэ къыт-
рах. МэкъумэшыщIэхэм 
 Iуахыжыну къахуэнари куэд 
хъужыркъым. 

Абы къыдэкIуэу вэн-сэн 
лэжьыгъэхэри ирагъэ-
кIуэкI. ЕтIанэгъэ кърахьэ-
лIэну зы щыгугъ гъавэм 
 хухаха щIым щыщу гектар 
мини 8,9-рэ яващ, нэгъабэ 
ар зэрыхъуу щытар гектар 
мини 5,2-рэт. НобэкIэ бжьы-
хьэсэу хьэмрэ гуэдзымрэ 
трасащ гектар мин 1,6-м.

Къыхэдгъэщынщи, куейм  
и Iэщыхъуэхэми я Iуэхур 
 хъарзынэу йокIуэкI, Iэщ 
щхьэ бжыгъэр нэхъыбэ хъу 
зэпытщ, абы къыдэкIуэу, 
лымрэ шэмрэ я куэдагъми 
хохъуэ.

Къэбыстэр 
кърахьэлIэж

Бахъсэн куейм и мэкъу-
мэшыщIэхэм пекин къэ-
быстэ лIэужьыгъуэр мы ма-
хуэхэм Iуахыж. Дызэрыт 
илъэсым абы ирагъэубы-
дащ гектар 12 икIи къэ-
быстэу тонн 960-рэ къытра-
хыжыну щогугъ. 

Куейм и мэкъумэ шы щIэ-
хэм нэхъыбэу зытрагъа-
щIэр «Капелла» къэбыстэ 
лIэужьыгъуэрщ. Зэрыхаб-
зэу, зы гектарым тонн 80 
хуэдиз къытокI. 

Пекин къэбыстэм щIэуп-
щIэшхуэ щиIэщ республи-
кэм и сатущIапIэхэми нэ-
гъуэщI щIыналъэхэми.

ХЬЭЩЫКЪУЕЙ  Олег. 

Адыгэ щэнхабзэм и махуэ

 Урысей Федерацэм футболымкIэ и етIуанэ лигэм и «Б» 
дивизионым зэхьэзэхуэр зэрыщекIуэкIыр

Дж.

7
7
7
7
7
7
7
7

Къ.

5
6
4
1
1
2
1
1

З.

2
0
1
1
2
2
3
3

Т.

21- 6
19-13
20-14
19-21
12-18
15-16
15-25
6-15

О.

30
27
23
15
15
14
12
9

ФI.

0
1
2
5
4
3
3
3

Командэхэр

1. «Севастополь»
2. «СКА» 
3. «Спартак-Налшык»
4.  «Алания-2» 
5. Биолог-Новокубанск
6. «Динамо-2»  
7. «Победа» 
8.  «Динамо»

«Спартак-Налшык» - 
СКА (Дон Iус Ростов): - 5:1 
(3:0), Налшык, «Спартак» 
стадионым. ЩэкIуэгъуэм 
и 19-м. ЦIыхуи 113-рэ еп-
лъащ. 

«Спартак-Налшык»: Къу-
мыкъу (Каркаев, 84) Да-
лиев , КIэдыкIуей, Березов , 
Молэмусэ, Хьэшыр, Мэ-
къуауэ  (Селяев, 74), Торо-
сян, Топурие (Дмитриенкэ, 
74), Жангуразов (Маслен-
ников, 79), ЛIуп (Котов 79).

СКА: Гуськов, Мамедов, 
Щербань, Рзаев (Храмов, 
59), Юшко, Макаров, Мир-
зоев, Каштан, Романов, Ко-
нокотин, Соломатин.

Судьяхэр: Чичилян (Мэз-
куу область), Ежак (Сочи), 
Бахус (Краснодар). 

Топхэр дагъэкIащ: Д лие-
вым, 11 – (1:0), Хьэшырым, 
19 (2:0), ЛIупым, 21 (3:0), То-
пурие, 67 (4:0), Соломатин , 
69 (4:1), Дмитриенкэ, 78 (5:1). 

Дагъуэ къыхуащIащ: 
Каш тан, Молэмусэм, Рома-
новым, Березовым.

Урысей Федерацэм фут-
болымкIэ и етIуанэ лигэм 
и «Б» дивизионым хэт ко-
мандэхэм ирагъэкIуэкI 
зэ хьэзэхуэхэм я етIуанэ 
Iыхьэм ипкъ иткIэ Налшык 
и «Спартак»-м щэкIуэгъуэм  
и 19-м къригъэблэгъащ 
Дон  Iус Ростов и СКА-р.

Нобэрей зэIущIэр щIи-
дзэным ипэ къихуэу зэпе-
уэм и япэ Iыхьэм ди коман-
дэм топищ хьэщIэм ху ди-
гъэ кIынущ зыгуэрым жи Iа-
мэ, ар я фIэщ хъунтэ къым. 
Абыи щхьэусы гъуэ иIэт, 
сыту жыпIэмэ,  СКА-р ди деж 
къэкIуауэ ды зэрытемыкIуэрэ 
джэгу гъуит ху блэкIащ: тIум 
ды къы хи гъэщIащ, щэм зэ-
ры темыгъакIуэу зэбгрыкIы-
жащ. 

Урысей Федерацэм футболымкIэ и Пре-
мьер-лигэм и командэ нэхъ лъэщ дыдэхэм 
ящыщ Санкт-Петербург и «Зенит»-р щэбэт 
кIуам щыхьэщIащ Азербайджаным и 
«Неф тчи»-м деж. Зэныбжьэгъугъэ зэ-
IущIэр, бжыгъэр 2:1-уэ, хэгъэрейхэм 
яхьащ , пэжыр жыпIэмэ, дызэримыгугъа-
уэ. Ауэ дапхуэдэу мыхъуами, футболым 
кIэлъымыплъхэми хэзыщIыкIхэми, мыхьэ-
нэшхуэ зимыIэ къызэрыгуэкI джэгугъуэу 
къалъытэнкIэ хъунт мы зыр хэмылъатэмэ: 
хьэщIэхэм топитIри яхудэзыгъэкIар Уры-
сей Федерацэм щыщ футболист Мырзэ 
Резуану щымытамэ. 

ЖУРНАЛИСТХЭМ ар ящIэу, зэIущIэм ипэ 
къихуэу зэхашэ хабзэ пресс-конференцым 
ирагъэблэгъащ адыгэ щIалэр. Абыхэм я 
упщIэхэм жэуап яритыжкIэрэ Мырзэм къы-
хигъэщащ ди къэралым и командэхэм хэту 
Санкт-Петербург и «Зенит»-м мызэ-мытIэу 
зэрыдэджэгуар, топ зэрыхудигъэкIар икIи 
апхуэдэ Iэмал къыхукъуэкIмэ, иджыри ар 
къызэригъэсэбэпынур.

«Сэ садэджэгуащ Халк, Данни, Витцель 
сымэ. Абы щыгъуэ «Зенит»-р пхуэмыубыды-
ну лъэщт. Нобэрей командэм хэтхэр нэ-
гъуэщIщ, я джэгукIэми фIыуэ зихъуэжащ. 
Иджырей «Зенит»-р япэрейм хуэдэжкъым», 
- жиIащ Мырзэм.

Апхуэдэуи игу къигъэкIыжащ Тулэ къа-
лэм и «Арсенал»-м хэту Санкт-Петербург 
и командэм топ худигъэкIауэ зэрыщытар. 
«Абы щыгъуэ ди командэр Европэм и Лигэм 
щыджэгухэм яхэхуат. Нобэрей зэныбжьэ-
гъугъэ зэIущIэми «Зенит»-м и гъуэм топ 
зэрыхудэзгъэкIынум яужь ситынущ, слъэкI 
къэзгъэнэнукъым абы щхьэкIэ», - къыхигъэ-
щат Резуан. 

Адыгэ щIалэр журналистхэм яхутеп-
сэлъыхьащ «Нефтчи»-м и Iуэхухэр Азербай-
джаным и чемпионатым зэрыщыдэкIым.

«КъыдгуроIуэ командэр щытыкIэ гугъум 
зэридгъэувар. Ар дгъэзэкIуэжын щхьэкIэ, 
дытекIуэу щIэдмыдзэжу хъунукъым. Си гу-
гъэщ, нобэ «Зенит»-м дедгъэкIуэкIыну зэIу-
щIэм къаруущIэхэр къытхилъхьэну, абы и 
фIыгъэкIи, чемпионатым ди Iуэхухэр щед-
гъэ фIэкIуэжыну, къыддэщIхэр дгъэгуфIэ-
ну, дэрэжэгъуэ яттыну», - зэIущIэм щIимы-
дзэ щIыкIэ журналистхэм апхуэдэу яжриIат 
Мырзэ Резуан. 

Ди гуапэ зэрыхъущи, ди щIалэр и псалъэм 
епцIыжакъым: зыхэт командэм текIуэныгъэр 
къыхуихьащ, футболеплъхэм гуфIэгъуэрэ 
дэрэжэгъуэу, зэрыжаIэу, мазэ псокIэ зри-
къун яритащ. 

Резуан журналистхэм щепсалъэм къыхи-
гъэщащ «Нефтчи»-м чемпионатым зыщы-
хуи  гъэ хьэзырым щыгъуэ езыр командэм 
зэрыхэмытам и зэран гуэрхэри къызэрекIар.

«Чемпионатым ипэ махуэм къыщыщIэ-
дзауэ командэм очкохэр къихьын хуейт. Топ-
джэгу хэр пхъуэжу, абыхэм уахэплъэну ап-
хуэдэ зэман зэрыщымыIэм къыхэкIыу зэIу-
щIэхэр щекIуэкIым губгъуэм куэдрэ сыкъи-
хьакъым. Иджыпсту си Iуэхур нэхъыфI 
хъуащ, сызыхэт гупым хуэм-хуэмурэ сахо-
сыхь. «Сумгаит»-м дыщыдэджэгуам губ-
гъуэм сыкърагъэхьащ. 

Сыхуейщ футболеплъхэр си джэгукIэм-
кIэ къыдэсхьэхыну, дэрэжэгъуэ ястыну, нэ-
хъыщхьэращи, командэм сэбэп сыхуэхъуну. 
Дэ къытпэщылъщ очко нэхъыбэ къэтхьын 
 хуейуэ, таблицэм ищхьэIуэкIэ дыщыдэкIуэте-
ин папщIэ. Фэ жывоIэ «Нефтчи»-м зэIу-
щIэ гугъухэр къыпэщылъу. АтIэ, псори къэд-
гъанэу афIэкIа дымыджэгужыну ара иджы? 
Хьэуэ, дызэкъуэувэу щытыкIэ гугъум дыкъи-
кIыжу ипэкIэ дыкIуэтэн хуейуэ аращ», - ядэ-
гуэшащ журналистхэм Мырзэр.

Мэзкуу и «Спартак»-м хэту зэрыджэгуам 
теухуауэ Резуан жиIащ ар къэралым и коман-
дэ нэхъ лъэщхэм зэращыщыр, цIыху куэд 
абы зэрыдэщIыр. Езыр а клубым щыхэхуам 
щыгъуэ мэзкуудэсхэр щытыкIэ гъум итт, абы 
къыхэкIыуи и Iэзагъыр нэсу игъэлъэгъуэну 
Iэмал игъуэтакъым. 

«Дауэ мыхъуми, Мэзкуу и «Спартак»-м 
сы щыщыджэгуа лъэхъэнэр гукъинэж сщы-
хъуащ», - жеIэ Мырзэм. 

Фигу къэдгъэкIыжынщи, мы гъэм ще-
гъэжьауэ Мырзэ Резуан Азербайджаным и 
«Нефтчи»-м щоджэгу. Абы теухуауэ езым 
жиIауэ щытар мыращ:

«Мы командэм, зэрыжаIэу, сызэримыгу-
гъауэ псынщIэ дыдэу сыкъыхыхьащ. Абыхэм 
я деж сыщагъэджэгуну хуейуэ куэд щIауэ  
 ср а гъэб лагъэрт, арати, псынщIэу дызэ-
гурыIуащ. 

«Нефтчи»-р командэ лъэщщ, тхыдэшхуэ 
зи Iэщ. Ар къызгурыIуэу арэзы сытехъуащ  
къысхуагъэлъэгъуахэм. Гупым сызэры-
хыхьэмкIэ зыми сечэнджэщакъым, уна-
фэр  сэ езым къэсщтэжащ. Иджыпсту къыс-
пэщылъ къалэныр командэм сыдэIэпы-
къунырщ. 

Мыбы ипэкIэ сыщыджэгуа клубым ес-
щIылIа зэгурыIуэныгъэм и пIалъэр и кIэм 
щы нэсам, сигу ислъхьат хамэ къэрал сы-
щыджэгуну. Ар мынобэмэ, атIэ, дапщэщ, 
жысIэри, си мурадыр зэзгъэхъулIащ».

Азербайджаным футболымкIэ и премьер-
лигэм 2023 - 2024 гъэхэм щекIуэкI чемпио-
натым «Нефтчи»-р 6-нэ увыпIэм щыщытщ, 
 очко 18 иIэу.

ХЬЭЩЫКЪУЕЙ Олег. 

Дигу къэдгъэкIыжынщи , 
ди топджэгу губгъуэм ди-
ту иужь дыдэу ростовдэс-
хэм ды щытекIуауэ щытар 
2017 гъэм и фокIадэм и 
 16-рщ. ЗэIущIэм и бжы-
гъэр  3:0-у къэтхьат абы 
щы гъуэ. Иджы зэманым 
зихъуэжащ , топджэгухэри 
нэгъуэщIщ, къалэнхэри 
аращ. Псалъэм папщIэ, ди 
щIалэхэм щыщу нобэрей 
командэм къыхэнэжар ЛIуп 
Ислъам и закъуэщ, илъэси-
хкIэ узэIэбэкIыжмэ текIуа-
хэм яхэтауэ. 

Иджырей зэIущIэм и япэ 
Iыхьэм щIидзэри, футбо-
лым еплъыну къакIуэ цIыху 
мащIэ тIэкIури, зэрыжаIэу, 
дахэ-дахэу иджыри я пIэ 
имызэгъауэ, ди командэм 
и гъуащхьэхъумэ Далиев 
Дауд 12-нэ дакъикъэм ды-
дейхэр япэ иригъэщащ - 
СКА-м и гъуащхьэм иту то-
пыр IэкIуэлъакIуэу щхьэкIэ 
гъуэм дигъэкIащ. Абы зы-
къыкIэрагъэхуакъым Хьэ-
шырымрэ ЛIупымрэ, а тIур 
зэкIэлъхьэужьу 19-нэ, 21-
нэ дакъикъэхэм хьэ щIэхэм 
топ зырызкIэ егуэ уащ. Хьэ-
шырым ЛIупым къри та то-
пым штрафнойм иту лъэ-
щу еуэри, хьэ щIэхэм я 
 гъуащхьэтетым къыхуэубы-
дакъым. ИужькIэ езы ЛIу-

УФ-м «Лъэпкъ политикэр щып-
хы гъэкIын», Адыгэ Республикэм 
«Лъэпкъхэм я зэхуаку дэлъ зэху-
щытыкIэхэр егъэфIэкIуэнымрэ 
хэкупсэ гъэсэныгъэ ябгъэ дэлъ-
хьэнымкIэ» къэрал программэхэм 
тету, ди къуэшхэм я хэгъэгум 
иджыблагъэ щекIуэкIащ «Адыгэ 
щэнхабзэм и махуэ» зыфIаща да-
уэдапщэхэр. Ар къызэзыгъэпэ-
щар Адыгейм Лъэпкъ Iуэхухэм-
кIэ, нэгъуэщI къэралхэм щыпсэу  
хэкуэгъухэм запыщIэнымрэ 
хъы  барегъащIэ IэнатIэхэм ядэ-
лэжьэнымкIэ и комитетырщ. 

РЕСПУБЛИКЭМ илъэс ещанэ 
 хъуауэ къыщызэрагъэпэщ адыгэ-
хэм рэ урысхэмрэ я щэнхабзэм теу-
хуа мыпхуэдэ Iуэхугъуэхэр. Иджы-
рейри абыхэм ящыщ зыщ. АтIэ-
ми, ахэр щIыналъэм зэрыщрагъэ-
кIуэкIыр УФ-м Лъэпкъ Iуэхухэм кIэ и 
федеральнэ агентствэм и дэIэпы-
къуныгъэкIэщ. 

КъызэгъэпэщакIуэхэм зэры-
жаIэмкIэ, щэнхабзэм теухуа мып-
хуэдэ зэхыхьэхэр щхьэпэщ Уры-
сейм ипщэ лъэныкъуэмкIэ щиIэ 
и щIыналъэхэм щыпсэу лъэпкъ-
хэм я зэхуаку дэлъ зэхущытыкIэхэр 
егъэфIэкIуэнымкIи гъуазджэм зе-
гъэу жьынымкIи. КъинэмыщIауэ,  
ахэр щIэгъэкъуэныфIщ къэ-
рал  абрагъуэм лъэпкъыбэу исым  
я бзэхэм заужьынымкIи хабзэ -
бзыпхъэу зэрахьэхэр гъунэгъу 
щIы налъэхэм щыпсэухэм къе-
гъэцIыхунымкIи. 

Адыгэ Республикэм и къалащхьэ 
Мейкъуапэ а махуэхэм щызэри-
хьэлIат УФ-м и Ипщэ, Кавказ Ищ-
хъэрэ федеральнэ щIыналъэхэм 
хыхьэ хэгъэгухэм я лIыкIуэхэу  40-м 
щIигъу. Ахэр нэхъыбэу Къэбэр-
дей-Балъкъэрым, Къэрэшей-Шэр-
джэсым, Краснодар, Ставрополь  
крайхэм, Ростов областым, хы 
ФIыцIэ Iуфэ Шапсыгъым, Осетие 
Ищхъэрэ - Аланием щыIэ лъэпкъ 
жылагъуэ зэгухьэныгъэхэмрэ я 
лIыкIуэхэмрэ къэрал къулыкъу-
щIэхэмрэт, хъыбарегъащIэ Iэна-
тIэхэм я лэжьакIуэхэри хэту.  

Лъэпкъ музейм

«Адыгэ щэнхабзэм и махуэ» зы-
фIащам хыхьэу, хьэщIэхэри бы-
сымхэри куэду нэхъ щызэрихьэлIа 
Iуэхугъуэ нэхъыщхьэхэм ящыщу дэ 
къэтлъытар хэгъэгум и къалащхьэ 
Мейкъуапэ дэт Лъэпкъ музейм 
щекIуэкIарщ. 

ХьэщIэхэр зи гугъу тщIы унэ зы-
къизыхым дашэри, тхыдэм ижь 
зыщIихуауэ абы щахъумэ хьэпшып 
те лъыджэхэр щыдагъэлъэ гъуащ, 
дэтхэнэри зищIысым гъэхуарэ 
удэзыхьэу щыгъуазэ дыщыхуащIу. 
БлэкIам и Iэужь Iэщэ-фащэхэмрэ 
унэлъащIэхэмрэ «къыжраIэ» фIэкIа 
умыщIэну, музейм и лэжьакIуэ нэ-
хъыжьым лъэщу гъэпсарэ дри-
гъэхъуапсэу адыгэхэм я псэукIам, 
лIэщIыгъуэу къызэранэкIам, дуней 
тетыкIэу яIам теухуауэ гъэщIэгъуэн 
куэд зэхыдигъэхащ. 

Иужьым, гупым хэтхэр а IуэхущIа-
пIэм и пщIантIэм дэт «ХьэщIэщым» 

пым кърата топыр щхьэкIэ 
дигъэкIащ. ЗэIущIэм и япэ 
Iыхьэр иухащ бжыгъэр 3:0-у.

Командэхэм загъэпсэхуу 
топджэгу губгъум къихьэжа 
нэужь гупитIри хущIэкъуащ 
хьэрхуэрэгъум и  гъуэр къа-
щтэну, ауэ етIуанэ Iыхьэм и 
япэ дакъикъэ  20-м лъэны-
къуитIми я гугъуехьым къи-
кIа щыIэкъым.  67-нэ дакъи-
къэм Топурие Тамаз зэ-
хьэзэхуэм и бжыгъэр  нэхъ 
иныж ищIащ, ауэ ар  ап-
хуэдэу куэдрэ щытакъым. 

ТхьэмахуитI ипэкIэ ди ко-
мандэр Дон Iус Ростов къа-
лэм щыIэу ди гъуэм зы 
топ закъуэ къыдэзыгъэ-
кIауэ щыта гъуащхьауэ Со -
ломатин Павел ди дежи 
къыщыхэжаныкIащ, икIи  
бжыгъэр 4:1 хъуащ. ГъэщIэ-
гъуэнракъэ, налшык дэс-
хэр къызэрыкIати,  зыпа-
мыгъап лъэу жэуап лъэщ 
иратащ. Топурие Тамаз 
и пIэкIэ 74-нэ дакъикъэм 
топ джэгу губгъуэм къра-
гъэхьа Дмитриенкэ Да-
ниил бжыгъэр 5:1 ищIащ. 
ДакъикъиплI нэхърэ нэ-
хъыбэ тригъэкIуэдакъым 
абы хьэщIэхэм я гъуэр къэ-
щтэным. 

ЗэIущIэр и кIэм щынэбла-
гъэм ди командэм и тре-
нерым Къумыкъу Аслъэн-
бэч и пIэкIэ Каркаев Хъу-
сей къригъэхьащ. Абы нэхъ 
гъэщIэгъуэн адэкIэ узэп-
лъын щыIэжакъым, ди 
щIалэхэми бжыгъэшхуэкIэ 
- 5:1-уэ - СКА-м къыфIи-
хьащ. 

Урысей Федерацэм фут-
болымкIэ и етIуанэ лигэм 
и «Б» дивизионым хэт ко-
мандэхэм щэкIуэгъуэм и 
19-м ирагъэкIуэкIа адрей 
зэIущIэхэр мыпхуэдэ бжы-
гъэхэмкIэ иухащ: - «Био-
лог-Новокубанск» - «Ди-
намо-2» - 3:0, «Победа» 
- «Динамо» (Ставрополь) 
– 2:0, «Алания-2» - «Севас-
тополь» - 1:3. 

КъыкIэлъыкIуэ зэIущIэр 
« С п а рта к - Н а л ш ы к ы м » 
щри гъэкIуэкIынур щэкIуэ-
гъуэм 25-щ. А махуэм ди 
командэр щыхьэщIэнущ 
Ставрополь и «Динамо»-м 
деж. 

БАТОКЪУЭ Албэч. 

дашэри, нэхъыжьхэмрэ лIыщхьэ-
хэм рэ Iэнэ кIыхьым пэрысу, мыд-
рейхэр я щIыбагъ дыдэдэсу, «Ады-
гагъэ зыхэлъым – цIыхугъи хэлъщ» 
псэлъафэр зи гъуазэ, «Лъэпкъым 
къыдекIуэкI хабзэхэр – адыгэ щэн-
хабзэм и къулеигъэщ» («Национа-
льные традиции - богатство адыг-
ской культуры») зыфIаща зэIущIэм 
щIрагъэдзащ.

Адыгэ щэнхабзэм и махуэм хуа-
Iэ еплъыкIэм ехьэлIауэ зэхыхьэм 
къы щыпсэлъащ бысымхэм ящы-
щу а Iуэхум хуэгъэза лэжьыгъэр, 
махуэ къэс жыхуаIэм хуэдэу, езы-
гъэкIуэкIхэмрэ хьэщIэхэм ящыщу 
къызэхуэсахэм ядэгуэшэну гупыж 
зыщIахэмрэ. 

- А щIыкIэм тету дэ цIыхухэр щы-
гъуазэ дощI лъэпкъыбэ Адыгейм 
щэн хабзэм зыщегъэужьыным-
кIэ длэжь лэжьыгъэр зыхуэдэм. 
Къыхэгъэщыпхъэщ, зы илъэс 
къэмынэу республикэм и къала-
щхьэмрэ  районхэмрэ щэнхабзэмрэ 
гъуазджэмкIэ, цIыкIуми нэхъ зыуб-
гъуами, Iуэхугъуэу 70-м щIигъу 
зэрыщедгъэкIуэкIри. Абыхэм, псо-
ри зэхэту, цIыху мин 60-м нэбла-
гъэ зэхуашэс, - къыхигъэщащ 
«ХьэщIэщым» щекIуэкIа зэIущIэм 
хэта, Адыгэ Республикэм щэнхаб-
зэмкIэ и министр Аулъэ Юрий.

Зэхуэсым бысымхэмрэ гъунэгъу 
щIыналъэхэм къикIахэмрэ къинэ-
мыщIа, Адыгэ Республикэм и къа-
лащхьэм къыкIэлъыкIуэ махуэм 
щекIуэкIа, «Русский мир» зыфIаща 
зэIущIэм зыкърезыгъэхьэлIахэри 
къы щыпсэлъащ. Абыхэм ящыщ 
зыт БРИКС зэгухьэныгъэм и Iуэху-
гъэув (деловой) гупым (советым) и 
унафэщI, Бразилием щыщ, илъэс 
зыбжанэ хъуауэ ди къэралым и 
щыхьэрым щыпсэу икIи щылажьэ, 
профессор Барриентос Висенте. 

- Мыбдежым щIэсхэм, бысымхэ-
ми хьэщIэхэми, чэнджэщ фы-
зот лъэпкъ щэнхабзэхэм теухуа  
Iуэхухэм адэкIи нэхъри нэхъ еры-
щыжу зевгъэужьыну. НэгъуэщI 
щэн хабзэм щIапIыкIа, хамэ хэ-
гъэгу къыщыхъуа сэ нобэ слъэгъуа-
зэхэсхамкIэ срикъуауэ шэсыпIэ си-
хьэфынущ, Адыгейм и къэфакIуэ-
уэрэд жыIакIуэхэр БРИКС-м хыхьэ 
адрей къэралхэми зэрызыкъыща-
гъэлъэгъуэфынымкIэ. Езыгъэблэ-
гъэнухэми ягу зэрырихьынум шэч 
къытесхьэркъым, - жиIащ профес-
сорым.

Пушкин Александр
и уардэунэм

А махуэ дыдэм, сыхьэт 14-м щы-
щIэдзауэ, Пушкин Александр и цIэр 
зезыхьэ уардэунэу а къалэм дэтым 
Адыгэ щэнхабзэм и махуэм хуэ-
гъэза къыкIэлъыкIуэ Iуэхухэм щы-
пащащ. Адыгэ IэпэIэсэхэм я Iэда-
къэщIэкIхэр щагъэлъагъуэ уты-
кушхуэ къыщызэIуахащ, тхыдэдж-
тхыдэтххэр, бзэщIэныгъэлIхэр, 

археологхэр хьэщIэхэм яIущIащ, я 
упщIэхэм жэуап иратащ, флэшмоб 
щызэхашащ, хэгъэгум шхыныгъуэу 
щаупщэфIхэм, Iуагъаплъэ къудей 
мыхъуу, къызэхуэсахэм Iуагъэхуащ, 
а псом яужькIэ республикэм и къэ-
факIуэ, уэрэджыIакIуэ цIэрыIуэхэм 
концертышхуэ ятащ.

Иужьрейр и щIэдзэкIэкIи и егъэ-
кIуэкIыкIэкIи апхуэдизу удэзыхьэх-
ти, «псоми езгъэлъэгъуарэт мы 
да хагъэр» жыуигъэIэт! Сыхьэти-
тIым къриубыдэу, къафэрэ джэгу-
кIэ, уэрэдрэ ежьукIэ «яузэда» те-
плъэгъуэ дахэхэмкIэ къызэщIра-
гъэубыдэн яхузэфIэкIащ адыгэхэм 
я щэнхабзэм и мызакъуэу, и тхыдэм 
щыщ напэкIуэцIхэри. КъинэмыщIа-
уэ, лъэпкъ Iэмэпсымэхэм кърагъэкI 
пшыналъэ дахэхэр зыщIэт уэрэд-
хэр адыгэбзэм и диалектитымкIи 
щызэхыдагъэхащ… 

Еудых Iэсият и 
«ГъэтIылъыпIэ»

Адыгэ щэнхабзэм и махуэм 
ехьэ лIа кIэлъыкIуэ Iуэхугъуэу щы-
тащ дыщэм зэрелэжь щIыкIэм-
кIэ бзылъхугъэ Iэзащэ, и Iэда-
къэщIэкI  телъыджащэхэмкIэ щIы-
пIэ куэдым къыщацIыхуа Еудых Iэ-
сият «ГъэтIылъыпIэ» зыфIаща и 
Унэу Мейкъуапэ дэтым зэрызыщы-
дагъэплъыхьар. (Ар тхыгъэ щхьэ-
хуэ зыхуэфащэщи, иужькIэ къытез-
гъэзэжынущ).

Махуэм и кIыхьагъкIэ дызыхэта 
Iуэху хэм я кIэухт пщыхьэщхьэм 
тхуау хуа Iэнэм деж хьэщIэхэри бы-
сым хэри дызэрыщрихьэлIэжар. 
Тлъэ гъуар къызэрытщыхъуам ды-
теп сэлъыхьыжу дыздэщысым, рес-
публикэм Лъэпкъ IуэхухэмкIэ, нэ-
гъуэщI къэралхэм щыпсэу хэкуэгъу-
хэм запыщIэнымрэ хъыбарегъа-
щIэ IэнатIэхэм ядэлэжьэнымкIэ и 
комитетым и Iэтащхьэ Щхьэлахъуэ 
Аскэр жиIащ:

- Лъэпкъхэм я щэнхабзэхэм хэчы-
хьауэ хухэтх махуэхэр гъэлъэпIэн 
зэрыщIэддзэрэ куэд щIакъым. Къы-
зэретхьэжьэри яужь дитщ хьэ щIэу 
къытхуэкIуэхэмрэ ди щIыналъэм 
щыпсэухэмрэ абыхэм кIуэ пэтми 
нэхъри зэрыдедгъэхьэхыным. Дэт-
хэнэ лъэпкъми щыщ цIыхум деж-
кIэ мыхьэнэ нэхъ зиIэу къэлъытап-
хъэр и нэмыс, и хабзэ, и бзэ и щIэ-
гъэкъуэну гъащIэм ирикIуэнырщ. 
Лъэпкъым зэрызицIыхуж и гуп сы-
сэм и къежьапIэр анэм гущэкъу 
уэ рэду зэхригъэхарщ, адэжьхэм 
къа Iуэтэжу щыта хъыбархэрщ, 
гъэсэныгъи тхыдэ щIэныгъи хэлъу, 
унагъуэм щызекIуэ зэхэтыкIэ да-
хэрщ. АтIэми, дэ дызэреплъым-
кIэ, адыгэ лъэпкъым и щэнхабзэм 
и джэлэс нэхъыщхьэу къэлъыта-
пхъэр бзэр, щэнхабзэр, ижькIэрэ 
къыддекIуэкI гупсысэкIэ-дуней ху-
щытыкIэм лъабжьэ быдэ етту, а 
псо ри зэрытхъумэным тщыщ дэтхэ-
нэри яужь дитын зэрыхуейрщ. 

ХьэщIэхэм 
 къазэрыщыхъуар 

- МахуэщIым сыкъэкIуащ ди 
зэхуэдэ лэжьыгъэм, лъэпкъхэм  я 
щэнхабзэр хъумэнымрэ зегъэу жьы-
нымкIэ IуэхущIафэхэр мы хэгъэ-
гум зэрыщрагъэкIуэкIыр, къызэ-
ры щаIэтыр зэзгъэщIэн, адыгэхэм 
я хабзэ-бзыпхъэхэм, бзэм, къэ-
фэ кIэм, уэрэд жыIэкIэм нэхъ гъу-
нэгъу захуэсщIын хьисэпкIэ. Нэры-
лъ агъущ, зи гугъу сщIахэр хэгъэ-
гум хуэсакъыпэу зэрыщахъу мэм 
и мыза къуэу, «гъуэгущIэ» те шэ-
нымкIи  зэрыщелIалIэр. Ар, дауи, 
хэкурысхэр зыгъэгушхуэщ. Пуш-
киным и унэм дыщыщIэтами дымы-
гъэщIэгъуэн тлъэкIакъым гъэлъэ-
гъуэныгъэхэр къыщызэIуаха и бгъу-
рыщIэ пэш Iэхуитлъэхуитым бзэ 
зэмылIэужьыгъуэ щыIуа пэтми, 
цIыхухэм ягъэнэхъапэу гу зылъыт-
тар я зэхуаку дэлъ зэхущытыкIэ 
къабзэр, гуапагъэр зэрыарар, - 
къы хигъэщащ Ставрополь крайм 
Лъэпкъ политикэмрэ къэзакъхэм я 
IуэхухэмкIэ и министерствэм чэн-
джэщакIуэ къалэныр щызыгъэза-
щIэ Бекеновэ Екатеринэ.   

Гъунэгъу щIыналъэм щыщ хьэ-
щIэм жиIар зэрыщыпкъэр къы-
хигъэща иужь, бысымхэм захуи-
гъа зэу, Къэбэрдей-Балъкъэрым  
Лъэпкъ Iуэхухэмрэ жылагъуэ про-
ект хэмкIэ и министерствэм и IэщIа-
гъэлI пашэ Абазэ Динэ жиIащ:

– Мыбдежым къыщекIуэкIыр 
Нал шык къикIахэр хуабжьу дызы-
гъэгушхуэщ. Фыкъызэрытхущытыр 
апхуэдизу къыдэхуэбылIэу дигу 
дыхьэщащи, дызыщыщ Къэбэр-
дей-Балъкъэрым дыщыIэрэ ди 
уни дисыж хуэдэу къэдвгъэлъытэ-
жащ. КъэфIэта Iуэхухэри я къы зэ-
гъэпэщыкIэкIэ дахащэщ, къызэ-
рымыкIуэуи купщIафIэщ. Щытлъэ-
гъуари щызэхэтхари дэ, адыгэ 
 псоми, ди зэхуэдэ щIэинщ, бея-
гъэщи, щыгъуазэ дызыхуэфщIам 
 дамыгъэпIейтеиныр Iэмал зи-
мыIэщ... 

Абазэ Динэ жиIам къыпытщэу 
къыхэдгъэщынщи, Адыгэ Респуб-
ликэм къыщыдаха хьэщIагъэр аб-
дежми щиухакъым. КъыкIэлъы-
кIуэ махуэм емыжьэжу къэнахэр 
нэгузыужь дашащ бгыщхьэхэмкIэ, 
Щхьэгуащэ къыхэлъэдэж Рыфыпс 
псы цIыкIум и къуэладжэм даха-
щэу щызэкIэлъыкIуэ псыкъелъэхэм 
 гъунэгъу дыхуащIщ, дыбгъэдашэри, 
а щIыпIэм щызэкIэлъыхьа этнопар-
кым, адыгэхэм я тхыдэм, щэнхаб-
зэм щыщ напэкIуэцIхэр щIыуэпсым 
хэту щагъэлъагъуэм, хъыбар гъэ-
щIэгъуэнхэм дыщрагъэдэIуащ , 
а псом япэ къихуэу, ерыскъы 
 гу  ры хь хэмкIэ узэда Iэнэ дэгъуэми 
ды пэрагъэсащ,  хъуэхъу дахэ куэди 
щызэхыдагъэхащ...   

Тхыгъэри сурэтхэри
КЪУМАХУЭ Аслъэн ейщ.

«Iуащхьэмахуэ» литературэ-
художественнэ, жы ла гъуэ-по-
литикэ журналым и къыкIэ-
лъыкIуэ къы дэкIы гъуэр – 2023 
гъэм и етхуанэ номерыр – ду-
нейм къытехьащ.

 
ЖУРНАЛЫМ и жьантIэр лъы-

сащ тхакIуэ Хьэх Сэфарбий – ар 
къызэралъхурэ мы гъэм илъэс 
85-рэ ирикъуащ. Хьэхым хухэ-
ха напэ кIуэцIхэм итщ 2008 гъэм 
абы дэсщIауэ щыта интервьюр. 
Ар тездзэжын хуей щIэ хъуар и 
гупсысэр шэщIауэ къыщыIуэта 
зэрыхъуам и  закъуэкъым, иужь-

рейуэ и Iуэху еплъыкIэр къы-
щиIуэ тахэм ящыщ зы тхыгъэу  
зэ рыщытырщ. АдэкIэ къы-
кIэ лъоIуэ Сэфарбий и Iэда-
къэщIэкIхэр – и рассказхэр, усэ-
хэр, «Си хъуреягъкIэ» зыфIища 
тхыгъэ кIэщIхэм щыщхэр. 

«ЖьантIэ» рубрикэм къы-
пещэ усакIуэ Балъкъыз Ба-
тий къызэралъхурэ илъэс 75-рэ 
щрикъум ирихьэлIэу Хьэвжо-
къуэ Люд милэ игъэхьэзыра тхы-
гъэ купщIафIэм. Абы щыжыIа 
дэтхэнэ псалъэми щыхьэт те-
хъуэ щIыкIэу, Балъкъызым и усэ 
гупыфI щIы гъущ. 

Бещтокъуэ Хьэбас и Iэда-
къэщIэкIхэращ усыгъэ руб ри-
кэр къызэIузыхыр. «Гъуэгупэ 
псалъэ» зыфIища усэ гупщ ди 
щIэджыкIакIуэхэм я пащхьэ 
итлъхьар. Абыхэм къакIэлъокIуэ 
Гугъуэт  За  ремэ и Iэдакъэ щIэкI 
усэ купщIафIэхэр, щIэх -щIэ хыу-
рэ ди щIэджы кIа кIуэхэр къызы-
пэджэжхэр. 

Пьесэ щIыкIэу зэхэлъ дра-
мэ повесть журналым итыр Бе-
ларус тхакIуэ, публицист, дра-
матург Гаврилович Влади-
мир и IэдакъэщIэкIщ. Къэбэр-
дейм и усакIуэ пажэ, Хэку 
зауэшхуэм щыгъуэ Бобруйск 
щыIа нэмыцэIуэм гуузу икIуэда 

ЩоджэнцIыкIу Алий и гъащIэр 
лъабжьэ зыхуэхъуа тхыгъэщ 
«Сэри цIыхум сыкъилъхуащ…» 
зи фIэщыгъэ драмэ повестыр. 
Ар зэридзэкIащ Мэремкъул Ла-
рисэ.   

НэщIэпыджэ Замирэ и 
 къа лэмыр мызыгъуэгукIэ  къы-
зыхуищтар педагогикэ щIэны-
гъэхэмкIэ кандидат , доцент Ин-
чы Иринэщ.  КъБКъУ-м Егъэ-
джакIуэхэм я IэщIагъэм щы-
хагъахъуэ  и институтым 
Адыгэб зэмрэ балъкъэрыбзэм-
рэ егъэ джы нымкIэ, теорием-
рэ методикэмкIэ и кафедрэм 
и унафэщIу щыта, иджы Тыр-
кум и Къайсэр  къалэм дэт Эр-
джиес университетым Адыгэб-
зэмрэ адыгэ щэнхабзэмкIэ и ка-
федрэм щылажьэ бзылъхугъэм 
и интервьюр гъэщIэгъуэнщ, «Ди 
лъэпкъэгъухэр адыгэну  хуейщ» 
фIэ щыгъэр зэрыхьэкъыр уи 
фIэщ ищIу.  

Журналым и кIэух напэ-
кIуэцIхэр хухэхащ куэд дэзыхьэх, 
зыпэплъэ, псалъэ жьу зэхэлъ  
псалъэзэблэдзым

ИСТЭПАН Залинэ, 
«Iуащхьэмахуэ» 

журналым
 жэуап зыхь и секретарь.

Къуэш  щIыналъэм

Къэбэрдей-Балъкъэр республикэм 
фут  б олымкIэ и гуп нэхъыщхьэм, езанэ 
дивизионым, ветеранхэм я щIымахуэ 
чемпионатым (2023 - 2024 гъэхэм) хэтыну-
хэр тхыныр пщэдей, щэкIуэгъуэм (нояб-
рым) и 22-м, еух.

 
А ЗЭХЬЭЗЭХУЭХЭМ хэтыну гупыж зы -

щIахэм лъэIу тхылъыр КъБР-м Футбо-
лымкIэ и федерацэм щIэфлъхьэну зы ма-
хуэ фиIэщ. Абы къищынэмыщIауэ, коман-
дэм хэту джэгунухэм я паспортхэм я ща-
пхъэмрэ ахъшэ зэрыхэфлъхьам щыхьэт 
техъуэ тхылърэ ефтын хуейщ.

Пхъэидзэр щызэхэтынур щэкIуэгъуэм и 
23-щ. Ар республикэм ФутболымкIэ и фе-
дерацэм и унэм сыхьэт  11-м щызэхэты-
нущ. Пэублэ зэIущIэхэр дызыхуэкIуэ щэ-
бэтымрэ тхьэмахуэмрэ екIуэкIынущ.

ШАФИЙ Аслъэн.

КъБР-м ЩэнхабзэмкIэ и министерст-
вэм, «КъБР-Медиа» къэрал кIэзонэ Iуэху-
щIапIэм, КъБР-м и Журналистхэм я зэ-
гухьэныгъэм, «Кабардино-Балкарская 
правда», «Адыгэ псалъэ», «Заман», «Со-
ветская молодёжь», «Горянка» газетхэм, 
«Литературная Кабардино-Балкария», 
«Iуащхьэмахуэ», «Минги Тау», «Солныш-
ко», «Нур», «Нюр» журналхэм, «Къэбэр-
дей-Балъкъэр» республикэ хъыбаре-
гъащIэ агентствэм, «Эльбрус» тхылъ те-
дзапIэм я лэжьакIуэхэр «Къэбэрдей-
Балъ къэр» ВТК-м и режиссёр нэхъыщхьэ 
Къуэкъуэжь Людмилэ Мусэрбий и 
 пхъум хуогузавэ абы и адэ Къуэкъуэжь 
Мусэрбий Мырзэбэч и къуэр дунейм 
зэрехыжам къыхэкIыу.



Хьэрэмыжьрэ хьэлэлыжьрэ

Андэгурэр сэбэпщ

Жей, си щIалэ

БэнакIуэ цIыкIу

Iэмал

Псалъэзэблэдз

Къехыу: 1. Лэныстэ; 2. МыIэрысэ; 
3. Адакъэ; 4. Щхьэл; 7. Гущэ.

ЕкIуэкIыу: 2. Мазэ; 5. Кхъузанэ; 

9. Дыгъэ.

МЫ КЪЫДЭКIЫГЪУЭМ 
ЕЛЭЖЬАХЭЩ:

жэуап зыхь секретарь Къан-
шокъуэ Эллэ, корректорхэу                 
Нэужьокъуэ Заирэ (1, 3-нэ нап.), 
Елмэс ФатIимэ (2, 4-нэ нап.).

КомпьютеркIэ газетым и теп-
лъэр ящIащ Дол Маринэ, Мэл-
бахъуэ Анжелэ.

Сурэтхэм елэ жьар Бицу Жан-
нэщ.

Къехыу: 1. Iуащхьэ щIыб бгъитI 
щызэрошх. 2. ТхьэкIумабгъуэ и 
 къуэ нэ хъурей. 3. Шындэбзий 
гъэгъуа гъуэ, данагъуэ пщэдыкъ. 4. 
КIэрахъуэ, хъурей, хьэлу лыIу 
зыхьэж. 7. Жэщи махуи кIуэуэ 
бжьиз зымыкIу.

ЕкIуэкIыу: 2. Жэщ уэздыгъэ, губ-
гъуэ гъэдахэ. 5. Къадз-надзу унэм 
исыр зыгъашхэ. 6. Жэщи махуи 
кIэрахъуэ, а зы гъуэгуми темыкI. 
7. ЗэкIуэцIыплъхьэмэ, Iэгу из, зэ-
кIуэ цIыпхмэ, щIыфэ щыз. 8. Зи 
щхьэр матэ, зи кIэр топ. 9. Дунейр 
зыгъэ нэху псэр зыгъэхуабэ.

Зыгъэхьэзырар БИЦУ  
Жаннэщ.

Жэуапхэр:

Хьэрэмыжьрэ хьэлэ-
лыжьрэ зэдежьащ:

- ЗекIуэ и вакъэ лажьэр-
къым, зыгуэр къытпэ щIэ-
хуэнщ, - жари. 

Зыпс икIри, Хьэрэмыжь 
жиIащ:

- Шэджагъуэ хъуащ, ды-
гъашхэ. 

Хьэлэлыжь и гъуэмылэр 
тхьэрыкъуэф Iэнэм къыт-
рилъхьащ, шэджэгъуашхэ 
шхэри, ежьэжахэщ. КIуэм-
лъэурэ, пшапэр зэхэуауэ, 
 гъуэгущхьэ зэхэкIыпIэм нэ-
сащ. 

- Пщыхьэщхьэшхэ ды-
шхэнщ, - жиIащ Хьэрэ -
мыжь. - Мыбдеж нэху ды-
къыщекIынщи, пщэд джыжь 
дежьэжынщ. 

- Хъунщ, - жери Хьэлэ-
лыжь и гъуэмылэр тхьэры-
къуэф Iэнэм къытрилъхьащ. 

Хьэлэлыжь и гъуэмылэр 
нагъэсри жэщри абдеж 
щра хащ. Нэху щыри, гъуэгу 
техьэжын щыхъум, Хьэ-
лэлыжь щIэупщIащ:

- Пщэдджыжьышхэ ды-
шхэнукъэ?

Хьэлэлыжь и гъуэмылэм 
кIэ иратакIэти:

- Мыхъумышхэ сыхъуащ, - 
жиIащ Хьэрэмыжь, Хьэ лэ-
лыжь зыкъыкIэригъэхун му-
рад ищIати. 

- Сэ ипщэкIэ сыкIуэнщ, уэ 
ищхъэрэкIэ ех. Къытпэ щIэ-
хуэIамэ, мыбдеж ды щы-
зэрихьэлIэжынщ. 

И гъуэмылэр и плIэм 
 ирилъхьэжри, Хьэрэмыжь 
ипщэкIэ дэкIуеящ. Сыт 
ищIэнт Хьэлэлыжь: псы Iу-
фэр иубыдри, ищхъэрэкIэ 
иригъэзыхащ. Пщы хьэ-
щхьэхуегъэзэкI хъуауэ зы 
щхьэлыжь бгынэжа ири-
хьэлIащ. «Жэщыр щис-
хынщ», - жиIэри, щхьэлым 
щIыхьащ Хьэлэлыжь, ны-
бэнэщIти, и щхьэр здижа-
гъуэм, щхьэл гуэным зри-
гъэзэгъащ. 

Жэщыбг хъуауэ щхьэлым 
зы мыщэ къыщIыхьащ. 
М ы щэ м  з и г ъ э у к I у р и я 
 къудейуэ, зы дыгъужь къы-

ЕтIуанэ классым щеджэ Мурат стIолым 
бгъэдэст, есэпымкIэ кърата унэ лэжьы-
гъэр ищIу. Абы и пащхьэм илъ тхылъым-
пIэ напэр апхуэдизкIэ зыхэтхыхьати, бжы-
гъэхэм зауэшхуэ щрагъэкIуэкIа фIэкIа 
пщIэнтэкъым. Езы Мурати, дзэпщым 
ещхьу, гупсысэу щыст, и натIэм пщIэн-
тIэпсыр къыпхихуауэ. Зы бжыгъэм нэ-
гъуэщI бжыгъэ хилъхьэрт, абы къыщIэкIам 
зыгуэр къыхихыжырт. Зэм «Ура!» - жиIэу 
къыщылъэтырт. Дауи, абы къикIыр унэ 
лэжьыгъэм щыщ гуэр ищIауэ арат. 

Апхуэдэурэ зыкъомрэ еныкъуэкъуащ ар 
унэ лэжьыгъэм. Зыгуэрхэри ищIыфат, ауэ 
хуэмыщIу къэнаи щыIэт. Мурат къэрэн-
дащрэ тхылъымпIэ напэрэ къещтэри,  
унэм къыщIокI. Я гъунэгъу фызыжь Лэуэс 
джэдыкIэ ищэрейти, абыхэ я деж кIуауэ 
йоупщI:

- Нанэ, джэдыкIэ щэн фиIэ? Мамэ сы-
къигъэкIуащ, къэщэху, - жиIэри. 

- Айэ, сиIэ, Мурат цIыкIу. ЖыIэ, дапщэ 
узыхуейр?

Мурат тхылъымпIэ напэм йоплъри, жеIэ:
- Джэд джэдыкIэ тIощI, бабыщ джэдыкIэ 

пщыкIутху, къаз джэдыкIэ пщыкIуий. 

Лэуэс джэдыкIэхэр къыхибжыкIыурэ 
лъэныкъуэкIэ егъэтIылъ.

- Псори къыхэпха? – йоупщI абы Мурат. 
- Иджы бжыт, дапщэ хъурэ?

- ТхущIрэ щырэ, си щIалэ, - жеIэ Лэуэс. 
- Иджы абы къыхэхыжыт къаз джэдыкIэ 

пщыкIуийр. 
- Сыт щхьэкIэ на? – жеIэ фызыжьым 

мыарэзыуэ. 
- Къаз джэдыкIэ дыхуейкъым, сыщыуэри, 

бжесIащ.
Лэуэс къаз джэдыкIэхэр къыхехыж. 
- Иджы дапщэ къэнэжар, нанэ? Зэ 

бжыжыт ущымыуэн щхьэкIэ. 
- ЩэщIрэ тхурэ. Мис, уи фIэщ мыхъу-

мэ, уэри бжы. 
Мурат тхылъымпIэ напэм зыгуэр ирет-

хэри, жеIэ:
- Нанэ, джэдыкIэхэр зэкIэ схьынкъым, 

ахъшэр къысщыгъупщащи, иужькIэ сы-
къэкIуэнщ.

Мурат уэрамым къыдолъэдэж, гуфIэу:
- Ура! Си унэ лэжьыгъэр зы къэмынэу 

сщIащ!

КЪАГЪЫРМЭС Борис.

(Шэрджэс гущэ уэрэд)

Жей, си щIалэ, нагъуэ дахэ,
Губгъуэ инхэр уэ ууейщ.
Щауэ лъапIэр, уэ укъэхъумэ, 
Лётчик хахуэ ухъун хуейщ.
Жэщ мазэгъуэм и нур хужьыр 
Уи нэкIу дахэм къыполыд,
ЩIыIэтыIэу мис акъужьым 
ПщIантIэм шхийхэр

къыщеубыд. 
Губгъуэм итхэм я уэрэдхэм
Мазэр щэхуу къыщIодэIу.
Жей, си щIалэ, нагъуэ дахэм
Сэ уэрэдхэр пхузогъэIу.
Ин укъэхъумэ, лIыгъэ зехьэ,
ФIыкIэ уи Iэр къаубыдынщ,
Уи нэ цIыкIухэри зэтепIэ, 
Уэ уи гъащIэр икъукIэ инщ. 

КIЫЩОКЪУЭ Алим.

Деунэж Сэлихь илъэситху мэхъу, зэпеуэхэм бжьыпэр 
щызыIыгъ бэнакIуэ цIыкIущ. Москва щопсэу, абы дэт 
«Реванш» бэнакIуэ клубым макIуэ. Шагъыр Мурат и деж 
зыщегъасэ илъэситI хъуауэ. ГъэсакIуэ набдзэгуб -
дзаплъэм гу лъитащ сабийм зэфIэкI зэрыбгъэдэлъым 
икIи абы зригъэужьын папщIэ и къару еблэжыркъым. 
ЩыцIыкIу дыдэм щIидзэри, и адэ Залым бэнэным 
 дригъэхьэхащ Сэлихь - иджыри зекIуатэкъым дэджэгу 
хуэдэурэ бэнэным и хабзэхэр иригъэлъагъуу щыщIи дзам. 
Сэлихь ецIыху бэнакIуэ нэхъ лъэщ дыдэхэр, я бэнэ гъуэхэр 
димыгъэхуу якIэлъоплъ. Джэду Iэниуар, Нурмагомедов 
Хабиб, Садулаев Абдулрашид сымэ нэхъ лъэщ дыдэу 
жеIэ. ФIыуэ илъагъу спорт лIэужьыгъуэм теухуауэ щыIэ 
видеохэм ютубкIэ йоплъ. Деунэж Сэлихь зэхьэзэхуэ 
куэдым хэтыну хунэсащ илъэс зыбжанэм  къриубыдэу, 
дапщэрэ бэнами япэ увыпIэр зыIэригъэхьащ - медал-
хэмрэ щIыхь тхылъхэмрэ и куэдщ. ТекIуауэ  щагъэлъапIэ - 
кIи адыгэ ныпыр иIэтыну фIэфIщ абы. БэнакIуэ лъэщ 
хъуну и хъуэпсапIэщ Сэлихь. Бэнэным нэ мыщI Деунэжыр 
дехьэх шашкэмрэ футболымрэ. Ахэри хуагъэдахэ и адэ-
анэм, зэфIэкIыу иIэм зрагъэужьыну яфIэфIщ. 

ХЬЭГЪЭБАНЭ  Залинэ.

ЦIыкIухэ, фэ андэгурэр 
фIыуэ фцIыхун хуейщ, зэ-
гуэр губгъуэм е мэзым 
фыщрихьэлIэрэ, фIухуамэ. 
Нэхъапэхэм андэг урэ 
зымыцIыху урихьэлIэнутэ-
къым. Уеблэмэ абы теухуа 
усэхэри щыIэщ. Тхьэмпэ 
цIыкIухэр тыбогъэкъэбзыкI, 
лъэдийм и фэр тыболъэ-
фри, бошх. Сыр щIэлъщ, 
щыпшхкIэ балыджэми, ма-
щIэу ибогъэщхь. Езыр 
 гъуэжь дахэу мэгъагъэ. Ан-
дэгурэр ди къэралым куэ-
ду къыщокI. КъыщыкI щIы-
пIэ елъытакIэ, къиинкъым, 
ущрихьэлIэнущ губгъуэхэм, 
псы Iуфэхэм, гъуэгубгъу-
хэм, къуэ кIуэцIхэм. Узын-
шагъэмкIэ егъэлеяуэ сэ-
бэпщ. Абы куэду хэлъщ ви-
тамин С, клетчаткэ, белок, 
протеин, рутин, чэзэп зэ-
мылIэужьыгъуэхэр, гъуаплъэ, гъущI, бор, фосфор, калий, молибден, гъуху, титан. 
Андэгурэр къэсэбэпынущ цIыхум и лъыр дэуеямэ. Абы лъынтхуэхэм лъыр тэмэму 
ирикIуэу зэтрегъэувэжыф. Андэгурэм лыхъулышхми (цинга) урипэщIэт мэхъу. КъэкIы-
гъэр куэду яшхын хуейщ аллергие зиIэхэм, зи лъыр мащIэхэм, фошыгъу узыр 
зыпкърытхэм, щыгъупщэххэм. 

Андэгурэм и лъэдийм нэмыщI, и тхьэмпэхэри пшхы мэхъу, упщэфIхэми хэплъхьэмэ, 
егъэIэфI. Инджылызым андэгурэр щагъэкI хадэхэм. Тхьэмпэхэр салатым, лъэдийр 
шхыныгъуэхэм халъхьэ. Андэгурэр сантиметр 70 хуэдизкIэ зэпэщIэхауэ, сатырхэри 
зэпэжыжьэу хэсэн хуейщ, зыр адрейм зэран хуэмыхъуу къэкIын папщIэ. Япэ илъэсым 
и лъэдийр кIэщI дыдэщ, етIуанэрейм пшхы хъууэ лъэдий кIыхь мэхъу. 

ГЪУЭТ Синэ.

Рассказ

щIэп кIащ щхьэлым. Ды-
гъужьым зы бажи къыкIэлъы-
сащ. Хьэ лэлыжь щхьэл гуэ-
ным зриудыгъуащ: «Сыкъа-
щIэмэ, сызэпкъраудынщ», 
- жери и псэр IукIауэ. 

- Хэт сыт къехъулIа нобэ? 
- жиIащ мыщэм, и гущIыIу 
дэгъэзеяуэ здэщылъым. - 
Бжьахъуэ делэ гуэр къэз-
гъэунэхуащ сэ. Шэджагъуэ 
жей щищIым, зы бжьэ матэ 
къыфIесхьэжьэри, сытхъэ-
жащ нобэ. 

- Сэри сытхъэжащ нобэ, - 
жи Iащ дыгъужьым. – зы 
мэлыхъуэ срихьэлIати, пщэ-
фIэху зы мэл къыфIэс -  
хьащ. 

- ДжэдылкIэ зыстIыжащ 
сэри, - жиIащ бажэм. х Джэ-
дыхъуэр псыхьэ къэтыху, 
джэдым я нэхъ пшэрыр 
къыфIэсхьащ. 

Мыщэм, дыгъужьым, ба-
жэм якIэщIэдэIухьщ, нэху 
игъэщри, хьэлэлыжь бжьа-
хъуэм деж кIуащ:

- Нобэ шэджагъуэ жей 
умыщI: мыщэм уи бжьэ                   
матэ ихьынущ. 

Мэлыхъуэми жриIащ:
- УщыпщафIэкIэ мэл 

 хъушэм утемыплъэкъукI: 
 дыгъужьыр къощэнущ. 

Джэдыхъуэри игъэIу - 
щащ:

- Псыхьэ ущыкIуэкIэ ба-
жэм ухуэмыбэлэрыгъ. 

Бжьахъуэм мыщэр къи-
умысри, къыкIуэцIикъу -
хьащ, дыгъужьыр мэлы-

хъуэм IэщIэукIэ пэтащ, 
джэдыхъуэм хьэ къриушт -
ри, бажэр къригъэфыщIащ. 

Бжьахъуэми, мэлыхъуэми, 
джэдыхъуэми къагъэфIащ 
Хьэлэлыжь, хуэхьынум 
 хуэдиз фIыгъуэ къратри, 
 къаутIыпщыжащ. 

Хьэлэлыжь гъуэгущхьэ 
зэхэкIыпIэм къэсыжауэ, 
Хьэрэмыжь абдеж щри-
хьэлIэжащ. Хьэлэлыжь и 
плIэм илъ фIыгъуэр щи-
лъагъум, Хьэрэмыжь ехъуэ-
псэнтэкъэ?

- Дэнэ къипха?
Къыздрихар жриIащ. 
Хьэрэмыжь ежажьэри, 

пшапэр зэхэуэрэ пэт, щхьэ-
лыжьым зыщIигъэзэгъащ:

- Сэри сакIэщIэдэIухьын-
щи, я щэхур сIуатэмэ, бжьа-
хъуэми, мэлыхъуэми, джэ-
дыхъуэми сагъэфIэнкъэ! - 
жери. 

Жэщыбг хъуауэ мыщэр, 
дыгъужьыр, бажэр щхьэ -
лым къыщIэджэдэжащ, зэ-
хэубэрэжьауэ, я щхьэр я 
 жагъуэу. 

- Махуэ къэс тызогъазэ, 
тезгъазэ щхьэкIэ бжьахъуэм 
сыкъеумысри,  бжэгъу 
 цIы нэкIэ сеубэрэжь, - жиIащ 
мыщэм. - Ноби аращ къы-
зищIар. 

- Сэри аращ си махуэр, - 
жиIащ дыгъужьым. - Мэлы-
хъуэр схуэгъэбэлэрыгъы-
жыркъым. Си лъэдийр зэ-
риуд пэтащ нобэ. 

- Джэдыхъуэм зы хьэ 
 къарэжь къызиутIыпщри, 
ерагъмыгъуейуэщ сыкъы-
зэрыIэщIэкIар, си кIэр пи-
чащ, - жиIащ бажэм. - Зы-
гуэр къыткIэщIодэIухь дэ, ди 
щэхур зыгуэрым еIуатэ. 

Щхьэл гуэным иплъэмэ -  
Хьэрэмыжь илъщ, и нэр 
 къожри. 

- Уэраи дызытеунэхъуар! -  
жаIэри, Хьэрэмыжь щхьэл 
гуэным къралъэфащ, фIыуэ 
яубэрэжьри, мэзым хы-
хьэжахэщ. 

Зытхыжар
КЪЭРМОКЪУЭ  Хьэмидщ. 

Таурыхъ

Сурэтым щыфлъагъу пщащэ дахэр Шыбзыхъуэ Данэхущ.

